
ዜናዜና ደገፍ ማሕበረሰብ ዓለም... ?ደገፍ ማሕበረሰብ ዓለም... ? ምቅይያር ክሊማ ኣብ ጥዕና ...ምቅይያር ክሊማ ኣብ ጥዕና ...
ተጋዳላይ፡ ተጋዳላይ፡ 

ካብ ጕስነት ካብ ጕስነት 
ክሳብ ክሳብ 

ማስተርነትማስተርነት

ኣብ ‘ሃዳሙ’ ዝተረኽቡ...ኣብ ‘ሃዳሙ’ ዝተረኽቡ...

ላዕለዋይ ልኡኽ ኤርትራ፡ ምስ ሚኒስተራት ጉዳያት ወጻኢን 
ፍልይቲ ልእኽቲ ኤውሮጳዊ ሕብረትን ርክባት ኣካዪዱ

ብሚኒስተር ጉዳያት ወጻኢ ኣቶ ዑስማን 
ሳልሕ ዝምራሕ ላዕለዋይ ልኡኽ ኤርትራ፡ 
ጐኒ-ጐኒ መበል 80 ዓመታዊ ዋዕላ ሓፈሻዊ 
ባይቶ ሕቡራት ሃገራት፡ ትማሊ 25 
መስከረም ኣብ ኒውዮርክ ምስ ሚኒስተራት 
ጉዳያት ወጻኢ ዝተፈላለያ ሃገራትን 
ፍልይቲ ልእኽቲ ኤውሮጳዊ ሕብረት ኣብ 
ቀርኒ ኣፍሪቃን ርክባት ኣካዪዱ።

ልኡኽ ኤርትራ፡ ምስ ሚኒስተር ጉዳያት 
ወጻኢ ኩባ - ብሩኖ ሮድሪጌዝ፡ ሚኒስተር 
ጉዳያት ወጻኢ ሽወደን - ማርያ ማልመር፡ 
ሚኒስተር ጉዳያት ወጻኢ ዖማን - በድር 
ቢን ሓመድ፡ ሚኒስተር ጉዳያት ወጻኢ 
ጋምብያ - ሰሪንግ ሞዱ፡ ከምኡ’ውን 
ፍልይቲ ልእኽቲ ኤውሮጳዊ ሕብረት 
ኣብ ቀርኒ ኣፍሪቃ - ዶ/ር ኣኔተ ዌበር 
ኣብ ዝገበሮ ርክባት፡ ኣብ ክልተኣዊ 
ዝምድናን ምትሕብባርን ከምኡ’ውን 
ሓባራዊ ኣገዳስነት ኣብ ዘለዎም ዞባውን 
ኣህጉራውን ጉዳያትን ምዕባለታትን 
ተዘራሪቡ።

ሚኒስተር ዑስማንን ሚኒስተር በድር 
ቢን ሓመድን ኣብ ርክቦም፡ ሕውነታውን 
ታሪኻውን ዝምድና ኤርትራን ዖማንን 
ብሓፈሻ ኣብ ቁጠባን ንግድን ድማ ብፍላይ 
ድሕሪ ምዝታይ፡ ኣብ ብድሆታት ሰላምን 
ጸጥታን ኣህጉር ኣፍሪቃ ርእይቶታት 
ተለዋዊጦም።

ሚኒስተር ዑስማንን ፍልይቲ ልእኽቲ 
ኤውሮጳዊ ሕብረት ኣብ ቀርኒ ኣፍሪቃ - 
ዶ/ር ኣኔተ ዌበርን ድማ፡ ኣብ ኣገደስቲ 
ጉዳያት ሰላምን ጸጥታን ቀይሕ ባሕሪን 
ቀርኒ ኣፍሪቃን፡ ከምኡ’ውን ምትሕግጋዝ 
ኤርትራን ኤውሮጳዊ ሕብረትን ብዕምቈት 
ተዘራሪቦም። ግዝኣታዊ ሓድነትን፡ 
ልኡላውነትን ናጽነትን ናይ ኩለን ሃገራት 
ክኽበር ከምዝግባእ’ውን ተገንዚቦም።

ኣብ’ቲ ርክብ፡ ዶ/ር ኣኔተ 
ዌበር፡ ንኣገዳሲ ተራ ኤርትራ 
ኣብ’ቲ ዞባ ብቐንዱ ድማ ኣብ 
ምርግጋጽ ድሕነትን ጸጥታን 
መጐዓዝያ ኣብ ቀይሕ ባሕሪ 
መጒሳ። 
እዚ ከም’ዚ’ሉ እንከሎ፡ 

ሚኒስተር ዑስማን ሳልሕ፡ 
ብ24 መስከረም ንክሊማ 
ኣብ ዝምልከት ላዕለዋይ 
ርክብ መራሕቲ ሃገራትን 
መንግስታትን ብምስታፍ፡ 
ንመርገጽን ርእይቶን 
ኤርትራ ኣብ’ቲ እዋናዊ ዛዕባ 
ዝምልከት መደረ ኣስሚዑ።

ኤርትራ ከም ሓያሎ ኣብ ቅድመ-
ግንባር ዝርከባ ሃገራት፡ ብኸቢድ ሳዕቤናት 
ክሊማዊ ነውጺ ተጸልያ ከምዘላ ዝጠቐሰ 
ሚኒስተር ዑስማን፡ ምውሳኽ ዋዒን ክብ-
ለጠቕ ዝብል መጠን ዝናብን ኣብ ቁጠባና 
ስንብራት ብምግባር ንህይወት ህዝብና 
ብድሆ ይኾኖ ከምዘሎ ብምጥቃስ፡ ኤርትራ 
ነዚ ንምግጣም ብውጥን ንእተካይዶ ዘላ 
ምቕሉል ንጥፈታት ኣብሪሁ። 

ሚኒስተር ዑስማን ኣስዒቡ፡ ትሕልንቲ፡ 
ንጹርነትን ሽርክነትን ኣብ ዝብል ሰለስተ 
ዓንድታት ዘተኰረ መልእኽቲ ኤርትራ 
ኣመሓላሊፉ። 

ብኻልእ ወገን፡ ቀዋሚት ኣምባሳደር 
ኤርትራ ኣብ ውድብ ሕቡራት ሃገራት 
ወ/ሮ ሶፊያ ተስፋማርያም፡ ብ24 መስከረም 
ኣብ መበል 49 ኣኼባ ሚኒስተራት ጉዳያት 
ወጻኢ ጉጅለ 77ን ቻይናን ተሳቲፋ።

ኣምባሳደር ሶፊያ ኣብ ዘስመዓቶ 
መደረ፡ ውድብ ሕቡራት ሃገራትን 
ቅዱስ ዕላማታቱን ብስሱዓትን ገበትቲን 
ሓይልታት ተጨውዩ፡ ከም መሳርሒ 
ንጸቓጢ ኣጀንዳታትን ዘይፍትሓዊ 
ዓለማዊ ቁጠባዊ ስርዓትን ኰይኑ 
ከምዘሎ ብምግላጽ፡ ነዚ ንምብዳህ - ኣባል 
ሃገራት ብቓልን መንፈስን ኣብ ቻርተር 
ሕቡራት ሃገራት ክዓስላ፡ ኣህጉራዊ ሕጊ 
ከኽብራ፡ ከምኡ’ውን ኣብ መትከላት 
ዘይምትእትታው ኣብ ውሽጣዊ ጉዳያት 
ሃገራት ክጸንዓ መብጽዓ ከምዘለወን 
ኣገንዚባ። 

ላዕለዋይ ልኡኽ ኤርትራ፡ ብ23 
መስከረም’ውን ምስ ሚኒስተራት 
ጉዳያት ወጻኢ ሱዳን፡ ብሩንዲ፡ ግሪኽን 
ፖርቱጋልን ተመሳሳሊ ርክባት ምክያዱ 
ዝዝከር’ዩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዜና ጸገም ዝስተ ማይ ምምሕዳር ከባቢ ሰሳሕ ተፈቲሑ
ኣብ ምምሕዳር ከባቢ ሰሳሕ ዝነበረ ጸገም 

ዝስተ ማይ ንምፍታሕ፡ ብምውህሃድ 
ኩባንያ ዓዲሃሎ፡ ክፍሊ-ማይ፡ እዚ ማእከልን 
ምምሕዳር ንኡስ ዞባ ደቀምሓረን 
ዝተዋደደ ፕሮጀክት፡ ብ21 መስከረም 
ተመሪቑ።
እቲ ፕሮጀክት፡ ዒላ፡ ባስካን ኣብ 

ማእከል ዓዲ ዝተሃንጸ መከፋፈሊ ነቚጣን 
የጠቓልል።
ኣመሓዳሪት ናይ’ቲ ምምሕዳር ከባቢ 

ወ/ሮ ዑቕባ ኣስታ ኣብ ዝሃበቶ ቃል፡ ህዝቢ 
ን3 ሰዓታት ተጓዒዙ ጽሬቱ ዘይተሓለወ 
ማይ ክሰቲ ምጽንሑ ብምጥቃስ፡ 
መንግስትን ሰራዊት ልምዓትን ንዝገበርዎ 
ኣበርክቶ ኣመስጊና።
ኣካያዲ ስራሕ ንኡስ ዞባ ደቀምሓረ 

ኣቶ ግርማይ እሴት ድማ፡ ህዝቢ ነዚ ኣብ 
መመረቕታ በጺሑ ዘሎ ምንጪ ማይ 
ብዕቱብ ክከናኸኖ ተላብዩ።
ኣብ’ቲ ስራሕ ንዝተሳተፈት ኣሃዱ ዝወከለ 

ሜጀር ሓሰን መሓመድ-ኢብራሂም 
ብወገኑ፡ እቲ ፕሮጀክት ኣብ መፈጸምታ 
በጺሑ ህዝቢ ርህዩዎ ምርኣዩ ዝተሰመዖ 
ሓጎስ ድሕሪ ምግላጽ፡ ማይ ብጽሬት ምስ 
ዘይተሓዝ ጠንቂ ጥዕናዊ ጸገማት ክኸውን 
ስለዝኽእል፡ ህዝቢ ብጽሬትን ውሕልነትን 
ክሕዞ ተማሕጺኑ።
ኣብ መወዳእታ፡ ህዝቢ ሰሳሕ ናይ 

ምሳሕ እንግዶት ብምግባር፡ ልባዊ ምስጋና 
ኣቕሪቡ። 
ምምሕዳር ከባቢ ሰሳሕ፡ ካብ ከተማ 

ደቀምሓረ ንሸነኽ ሰሜን 4 ኪሎ-ሜትር 
ርሒቓ ትርከብ።

ኣብ ሻምብቆ፡ ፎሮን ናቕፋን፡ ውጽኢት ትምህርቲ ንምሕያል ተዘትዩ
ኣብ ንኡሳን ዞባታት ሻምብቆ፡ ፎሮን 

ናቕፋን፡ ብልጫታትን ብድሆታትን 
ዝሓለፈ ዓመተ-ትምህርቲ ብምግምጋም፡ 
ውጽኢት ትምህርቲ ንምሕያል ብውህደት 
ንምስራሕ ተዘትዩ።
ብ21 መስከረም ኣብ ሻምብቆ ኣብ 

ዝተኻየደ፡ ኣመሓደርቲ ምምሕዳራት ከባቢ፡ 
ኣባላት ኮሚተ ወለዲ፡ ርእሰ-መምህራንን 
ወከልቲ መንግስታውያን ትካላትን 
ዝተረኽቡሉ ርክብ፡ ሓላፊ ትምህርቲ 
መምህር መሓሪ ተሾመ ኣብ ዘቕረቦ 
ጸብጻብ፡ ኣብ ዓመተ-ትምህርቲ 2024/2025 
ብኮም ዝተወስደ ተወሰኽቲ ክፍልታት ናይ 

ምህናጽ ተበግሶ ንደረጃ ኣብያተ-ትምህርትን 
ተሳታፍነትን ከምዘዕበዮ ብምጥቃስ፡ ቊጽሪ 
ተመሃሮ ምስ ናይ ዝሓለፈ ዓመት ብምንጽጻር 
ብ47 ሚእታዊት ክብ ከምዝበለ ኣረዲኡ።
ርእሰ-መምህራን ብወገኖም፡ ኣብ ኣብያተ-

ትምህርቶም ዝነበረ ሕጽረታትን ንምቅላሉ 
ዝተወስደ ስጉምትታትን ብዝምልከት 
ዝርዝራዊ መብርሂ ድሕሪ ምቕራብ፡ ኣብ 
ምጅማር ትምህርቲ ዝርአ ምድንጓያት 
ክእረም፣ ኣብ ግዝያዊ ቦታ ዘምህራ ኣብያተ-
ትምህርቲ ቈላሕታ ክግበረለን፣ ከምኡ’ውን 
ሕጽረት መጽሓፍትን መሳለጥያ ምህሮን 
ክሕሰበሉን ካልእን ዝብል ርእይቶታት 

ኣቕሪቦም።
ሓላፊ ጨንፈር ትምህርቲ ዞባ ጋሽ-

ባርካ መምህር ያሲን መሓመድ ኣብ 
ዝሃቦ መዛዘሚ ቃል፡ እቲ ገምጋም ምስ 
ምጅማር ንጥፈታት ዓመተ-ትምህርቲ 
2025/2026 ምክያዱ፡ ዝነበረ ጸገማት 
ኣለሊኻ ንምእራሙ ሓጋዚ ከምዝዀነ 
ብምጥቃስ፡ ሕጽረታት ከከም ቀዳምነታቱ 
ንኽማላእ ከምዝስራሓሉ ኣረጋጊጹ።
ኣብ ተመሳሳሊ ዕለት ኣብ ፎሮ ኣብ 

ዝተኻየደ ኣኼባ፡ ሓላፊ ትምህርቲ 
ኣብ’ቲ ንኡስ ዞባ መምህር እስማዒል ዓሊ፡ 
ዝርግሐን ተበጻሕነትን ኣብያተ-ትምህርቲ 

ክሳብ ዝረሓቐ ከባቢታት ንምርግጋጽ 
ብዕቱብ ሳላ ዝተሰርሐ፡ ተሳትፎ ተመሃሮ 
ብሓፈሻ ናይ ደቂኣንስትዮን ህጻናትን ድማ 
ብፍላይ ከምዝዓበየ ሓቢሩ።
ብመሰረት ዝቐረበ ጸብጻብ፡ ኣብ ዓመተ-

ትምህርቲ 2024/2025 ተሳትፎ ተመሃሮ 
ኣብ መኣዲ ትምህርቲ ብ8.5 ሚእታዊት 
ክውስኽ ከሎ፡ መጠን ምሕላፍ ኣብ ሃገራዊ 
መርመራ 8ይ ክፍሊ 66 ሚእታዊት 
ከምዝበጸሐን ምስ ዝሓለፈ ዓመት ክነጻጸር 
ከሎ ብ17 ሚእታዊት ዕብየት ከምዘርኣየን 
ክፍለጥ ተኻኢሉ።
እዚ ከም’ዚ’ሉ እንከሎ፡ ኣብ ንኡስ ዞባ 

ናቕፋ ኣብ ዝተኻየደ ተመሳሳሊ ርክብ፡ 
ሓላፊ ትምህርቲ መምህር ዓብዱላሂ 
ሳልሕ፡ ተመዝጊቡ ዘሎ ኣተባባዒ ውጽኢት 
ዘዛኒ ከምዘይኰነ ብምሕባር፡ ብቕዓት 
ትምህርቲ ንምሕያል ወለድን መምህራንን 
ብውህደት ክሰርሑ ኣዝኻኺሩ።
ሓላፊ ኣሃዱ ማሕበራዊ ኣገልግሎት ኣቶ 

ተስፋይ ኢዮብ ድማ፡ መስርሕ ምምሃርን 
ምስትምሃርን ንምዕዛዝ ውሁድ ስራሕ ናይ 
ኩሎም ኣካላት ወሳኒ ከምዝዀነ ብምብራህ፡ 
ኣብ’ቲ መስርሕ ዘጋጥሙ ሕጽረታት 
ንምእላይ ብወገን ምምሕዳር ንኡስ ዞባ 
ዘድሊ ደገፍ ከምዝግበር ኣረጋጊጹ።

ሱታፈ ደቂኣንስትዮ ንምዕዛዝ፡ ኣስተምህሮ ተዋሂቡ
ሱታፈ ደቂኣንስትዮ ኣብ ማሕበረ-ቁጠባዊ 

ንጥፈታትን ህዝባዊ ስልጣንን ንምዕዛዝ 
ዝሕግዝ ኣስተምህሮ፡ ብ23 መስከረም ኣብ 
ከተማ መንደፈራ ተዋሂቡ።
ሓላፊት ጨንፈር ሃማደኤ ዞባ ደቡብ 

ወ/ሮ ሰናይት ኣፈወርቂ ኣብ ዝሃበቶ 
መግለጺ፡ ደቂኣንስትዮ ብሓፈሻ ኣብ ስራሕ 
መንግስቲ ተዋፊረን ዝርከባ ከኣ ብፍላይ፡ 
ንቕሓተን ኣበሪኸን ጽልዋአንን ብቕዓተንን 
ኣብ ዝተዋፈራሉ ዓውዲ ንምዕባይ ክጽዕራ 
ኣተሓሳሲባ።
ተልእኾ ሃማደኤ ኩሉመዳያዊ ማዕርነት 

ደቂኣንስትዮ ምርግጋጽ፣ ከምኡ’ውን 

ማእከል - ብዝተፈላለየ ሞያታት ዝሰልጠኑ 147 ተመሃሮ ተመሪቖም
ሃማመተኤ ዞባ ማእከል ምስ ማእከላይ 

ቤት-ጽሕፈት ማሕበር ተወሃሂዱ ን8 
ኣዋርሕ ብዝተፈላለየ ዓውደ ሞያታት 
ዘሰልጠኖም 147 ተመሃሮ፡ ብ20 መስከረም 
ኣመሪቑ።
እቲ ኤለክትሮኒክስ፡ ኣኒሜሽን፡ ሮቦቲክ፡ 

ፕሮግራሚን፡ ፓይተንን ካልእን ዘጠቓልል 
ስልጠና፡ ቀንዲ ዕላማኡ - ጸገማት 
ሕብረተሰብ ዝፍውስ ምህዞዊ ሓሳባት 
ንምትብባዕ ከምዝዀነ፡ ኣብ ሃማመተኤ ዞባ 

ንጡፍ ተሳታፍነተንን ረብሓአንን ኣብ 
መደባት ህንጸት ሃገር ክዉን ምግባር 
ከምዝዀነ ዝጠቐሰት ወ/ሮ ሰናይት፡ ውዳበ 
ንድኻም ናብ ሓይሊ፣ ንዋሕዲ ድማ ናብ 
ብዝሒ ዝቕይር ጥበብ ስለዝኾነ፡ ኩለን 
ደቂኣንስትዮ ኣብ ማሕበር ክዓስላ ጸዊዓ።
ማሕበር ምስ ዝተፈላለያ ኣካላት 

መንግስትን ግንባርን ብምውህሃድ፡ ድሑር 
ልምድታትን መርዓ ትሕቲ ዕድመን 
ንምውጋድ ዘሰላሰሎ ንጥፈታት ዘተባብዕ 
ውጽኢት ከምእተረኽቦ ብምግላጽ፡ ኣብ 
ትምህርትን ሞያን ዝምዝገብ ዘሎ ውጽኢት 
ንምሕያል’ውን ዝተፈላለየ መተባብዒ 

መደባት ከምእተኻየደ ሓቢራ።
ወ/ሮ ሰናይት ኣተሓሒዛ፡ ኣብ ዝሓለፈ 

ዓመት ኣብ ዞባ ደቡብ ኣብ ዝተኻየደ 
ምርጫታት ምምሕዳራት ከባቢ 118 
ደቂኣንስትዮ ብደረጃ ኣመሓደርትን 
ኣካየድቲ ስራሕን ምምራጸን ብምጥቃስ፡ 
እዚ ኣተባባዒ’ኳ እንተዀነ፡ ንዝበረኸ 
ውጽኢት ንቑሕ ተሳትፎአንን ኣበርክቶአንን 
መሰረታዊ ከምዝዀነ ገሊጻ።
ተሳተፍቲ ብግደአን፡ ኣብ ዝተዋፈራሉ 

ትካል መንግስቲ ብኣድማዕነት ንኸበርክታ፡ 
ጥጡሕ ናይ ስራሕ ባይታ ክፍጠረለን 
ኣዘኻኺረን።

ማእከል ሓላፊ ክፍሊ ፕሮጀክት መንእሰይ 
ሜሮን ክፍሊት ገሊጹ።
ሰልጠንቲ፡ ብዝቐሰምዎ ፍልጠት ሓሳባት 

ክፈጥሩ፡ ከምኡ’ውን ውጥናት ክነድፉን 
ናብ ግብሪ ክትርጉሙን ዘኽእሎም ተመክሮ 
ኣጥርዮም ከምዘለዉ፡ ካብ ኣወሃሃድቲ ናይ’ቲ 
ስልጠና ኣቶ ሃክ ሃብተማርያም ሓቢሩ።
ዋና ዳይረክተር ክፍሊ ምምሕዳርን 

ፋይናንስ ዞባ ማእከል ኣቶ ተኪኤ ቀለታ ኣብ 
ዝሃቦ መማእዘኒ ሓሳብ፡ ንኣገዳስነት ናይ’ቲ 

ዝተዋህበ ብግብሪ ዝተሰነየ ትምህርቲ 
ብምጥቃስ፡ እቲ ስልጠና ክዉን ክኸውን 
ንዝጸዓሩ ኩሎም ኣካላት ኣመስጊኑ።

ተመረቕቲ ብወገኖም፡ ቀሲሞሞ ንዘለዉ 
ስልጠና ከም መንጠሪ ባይታ ተጠቒሞም፡ 
ሞያኦም ብግብራዊ ዕዮ ከምዘማዕብልዎ 

ቃል ኣትዮም።
እቲ መደብ፡ ጉጅለ ባህሊ ቀያሕቲ ዕንባባ 

ብዘቕረበቶ መደብ ማዕሪጉ ነይሩ።

ትንታነ ዜናትንታነ ዜናትንታነ ዜናትንታነ ዜና
ሚርያም ኣብርሃምሚርያም ኣብርሃም

ደገፍ ማሕበረሰብ ዓለም ንሕልሚ ፍልስጤማውያን የግህዶ ዶ ይኸውን?
ብሰንኪ’ቲ ኣብ ቓዛ ተኸሲቱ ዘሎ 

ከቢድ ሰብኣዊ ቅልውላው፡ ኣብ 
ልዕሊ እስራኤል ዝጸንሐ ኣህጉራዊ 
ጸቕጢ እናዓበየ ይኸይድ ከም ዘሎ እዩ 
ዝግለጽ። በዚ ከኣ፡ ኣብዚ ቅንያት ሓያሎ 
ሃገራት ንሃገረ ፍልስጤም ኣፍልጦ ክህባ 
ይስምዓ ኣለዋ።
ኣብ ዝሓለፈ ክልተ ኣዋርሕ፡ ብሪጣንያ 

ንፍልስጤም ከም ሃገር ኣፍልጦ ክትህባ 
ምዃና ብተደጋጋሚ ክትሕብር ጸኒሓ 
እያ። ሕጂ ድማ፡ ብመንገዲ ቀዳማይ 
ሚኒስተራ ኬር ስታርመር ኣቢላ፡ ኣብ 
ከተማ ኒውዮርክ - ሕቡራት መንግስታት 
ኣመሪካ ኣብ ዝቃናዕ ዘሎ ሓፈሻዊ ጉባኤ 
ውድብ ሕቡራት ሃገራት፡ ንፍልስጤም 
ከም ሃገር ኣፍልጦ ከም ዝሃበታ ብወግዒ 
ኣፍሊጣ ኣላ። እቲ ቀዳማይ ሚኒስተር፡ 
ኣብ ማእከላይ ምብራቕ ተኸሲቱ ዘሎ 
ጸጥታዊ ቅልውላው ንምፍታሕ ነቲ 
ስጉምቲ ከም ዝወሰዶ ብምሕባር፡ ኣብ 
ፍልስጤም ነባሪ ሰላም ንምምጻእ እቲ 
ውሳነ ዓቢ ተራ ከም ዝህልዎ ይገልጽ 
ኣሎ። ብሪጣንያ፡ ኣብ ዝሓለፈ ወርሒ 
ሓምለ፡ እስራኤል ኣብ ወሽመጥ ቓዛ 
እተካይዶ ዘላ ወተሃደራዊ ወፍሪ 
ብቕልጡፍ ከተቋርጾን፡ ምምስራት 
ክልተ ሃገራት ንዝብል እማመ ሰላም 
ክትሰማምዓሉን ዝብሉ ቅድመ 
ኩነታት ኣቕሪባ ምንባራ ዝዝከር እዩ። 
እስራኤል፡ ነቶም ቅድመ ኩነታት እንተ 
ዘይተቐቢላ፡ ብሪጣንያ ኣብቲ ኣብ 
ከተማ ኒውዮርክ ዝካየድ ዘሎ ሓፈሻዊ 
ጉባኤ ንምስረታ ሃገረ ፍልስጤም 
ክትጽውዕ ምዃና እያ ከተጠንቅቕ 
ጸኒሓ። እንተ ኾነ እስራኤል፡ ልኡላዊት 
ሃገረ ፍልስጤም ኣብቲ ዞባ ንጸጥታዊ 
ድሕነተይ ሓደገኛ’ዩ ብምባል፡ ነቲ 
ብብሪጣንያን ካልኦት ሃገራትን ዝቐረበ 
ጻውዒት ብትሪ ክትኩንን ክትቃወምን 
እያ ክትስማዕ ጸኒሓ። ብዙሓት ወገናት፡ 
ብሪጣንያ ስለምንታይ’ያ ክሳብ ሕጂ 
ንፍልስጤም ከም ሃገር ኣፍልጦ ዘይሃበት 
ኢሎም ክሓቱ ጸኒሖም’ዮም። ኣባላት 
ባይቶ ብሪጣንያ፡ መንግስቲ ሃገሮም 
ንፍልስጤም ከም ሃገር ኣፍልጦ ክህባ 
ኣብ 2014 እዮም ጻውዒት ኣቕሪቦም 
ነይሮም። ኣብቲ እዋን ኣብ ዝተኻየደ 
ድምጺ ናይ ምሃብ መስርሕ፡ 274 
ኣባላት ባይቶ ንምስረታ ሃገረ ፍልስጤም 
ዝድግፍ ሓሳብ ክህቡ እንከለዉ፡ 
ብኣንጻሩ 12 ኣባላት ጥራሕ’ዮም ነቲ 
ሓሳብ ነጺጎሞ። እንተ ዀነ፡ ኣብ’ዘን 
ዝሓለፋ 11 ዓመታት፡ ፍልስጤም ከም 
ሃገር ብመንግስቲ ብሪጣንያ ኣፍልጦ 
ከይተዋህባ’ያ ጸኒሓ። በዚ ከኣ፡ ልዑል 
ደገፍ ባይቶ ብሪጣንያ፡ ኣብቲ ኣፍልጦ 
ሃገርነት ፍልስጤም ዝብል ነጥቢ ዝኾነ 
ለውጢ ከምጽእ ከም ዘይተራእየ እዮም 
ብዙሓት ወገናት ክሕብሩ ጸኒሖም። 
ኣብ እዋን ኲናት ቓዛ፡ ኣብ ዓበይቲ 
ከተማታት ብሪጣንያ ንመጥቃዕትታት 
እስራኤል ኣብ ቓዛ ዝቃወምን ዝኹንን 
ሰላማዊ ሰልፍታት ተኻይዱ’ዩ። 
እቲ ብተደጋጋሚ ዝተኻየደ ሰላማዊ 
ሰልፍታት፡ ፍልስጤም ከም ሃገር ኣፍልጦ 
ክትረክብ፡ ብዓቢኡ ድማ ብሪጣንያ 
ንእስራኤል እትህቦ ወተሃደራዊ ሓገዛት 
ደው ከተብሎ ዝጽውዕ እዩ ነይሩ።

ብሪጣንያ፡ ኣብ’ዘን ዝሓለፋ ክልተ 
ዓመታት፡ ንእስራኤል እልቢ ዘይብሎም 
ኣጽዋር ብመልክዕ ሓገዝ ሂባታ 
እያ - ብመሰረት ጸብጻባት። በዚ ከኣ፡ 
ብሪጣንያ ነቲ እስራኤል ኣብ ወሽመጥ 
ቓዛ እተካይዶ ዘላ ወተሃደራዊ 
ወፍሪ፡ ብንዋትን ሞራልን ክትድግፎ 
ምጽናሓ’ዮም ዝተፈላለዩ ወገናት 
ዝሕብሩ።
ብተመሳሳሊ፡ ፕረዚደንት ፈረንሳ 

ኤማንዌል ማክሮን እውን፡ ሃገሩ 
ንፍልስጤም ከም ሃገር ኣፍልጦ ከም 
ዝሃበት እዩ ኣብቲ ዝሓለፈ ሰንበት ኣብ 
ሓፈሻዊ ጉባኤ ውድብ ሕቡራት ሃገራት 
ዘስመዖ መደረ ኣፍሊጡ። እቲ ሃገሩ 
ዝወሰደቶ ውሳነ፡ ነቲ ኣብ ቓዛ ተኸሲቱ 
ዘሎ ሰብኣዊ ቅልውላው ዘኽትምን፡ 
ነባሪ ሰላምን ርግኣትን ድማ ዘውሕስን 
ምዃኑ፡ እቲ ፕረዚደንት ገሊጹ። 
ብተመሳሳሊ፡ ቤልጂዩም፡ ላክሰምበርግ፡ 
ኣንዶራ፡ ማልታን፡ ሳን ማሪኖን እውን 
ንሃገረ ፍልስጤም ኣብ ቀረባ መዓልታት 
ኣፍልጦ ክህባኣ ምዃነን’ዩ እቲ 
ፕረዚደንት ኣመልኪቱ። ንሱ ወሲኹ፡ 
ኲናት ቓዛ ደው ዝብለሉን፡ ብሓማስ 
ጅሆ ተታሒዞም ዘለዉ እስራኤላውያን 
ድማ ናጻ ዝልቀቑሉን ግዜ’ውን ከም 
ዝኣኸለ ሓቢሩ። ብዘይካ’ዚ፡ ፖርቱጋል፡ 
ኣውስትራልያን ካናዳን እውን 

ንፍልስጤም ከም ሃገር ኣፍልጦ ከም 
ዝሃብኣ እዩ ኣብታ መዓልቲ ተጋዊሑ። 
ኣየርላንድን ኖርወይን፡ ኣብ ዝሓለፈ 
ዓመት ንፍልስጤም ከም ሃገር ኣፍልጦ 
ምሃበን ኣይርሳዕን። ይኹን’ምበር፡ 
ቀዳማይ ሚኒስተር እስራኤል ቤንያሚን 
ናታንያሁ፡ እዚ ኩሉ በዘን ሃገራት 
ዝውሰድ ዘሎ ንፍልስጤም ከም 
ሃገር ኣፍልጦ ናይ ምሃብ ውሳነ፡ 
“ንህላወ እስራኤል ኣብ ሓደጋ ዘእቱን 
ንሽበራውያን ድማ ዘተባብዕን እዩ፡” 
ብምባል ብትሪ ክኹንኖን ክነጽጎን እዩ 
ተሰሚዑ።
እዚ ከምዚ’ሉ እንከሎ፡ ፕረዚደንት 

ሕቡራት መንግስታት ኣመሪካ ዶናልድ 
ትራምፕ፡ ኣብዚ ዛዕባ ምስ ቀዳማይ 
ሚኒስተር ብሪጣንያ ኬር ስታመር ከም 
ዘይተረዳድአ ይሕብር ኣሎ። ኣመሪካ፡ 
“ንፍልስጤም ከም ሃገር ኣፍልጦ 
ምሃብ ማለት፡ ንሓማስ ከም ምሽላም 
ማለት’ዩ፡” ብምባል ነቲ ሓሳብ ክትነጽጎ 
እያ ተሰሚዓ። በዚ ከኣ፡ ናይ ሓያለ ሰበ 
ስልጣን ፍልስጤም ቪዛ ክትስርዝን 
ናብ ኣመሪካ ከይኣትዉ ክትክልክልን 
ከም ዝጸንሐት ጸብጻባት የመልክቱ። 
ብተወሳኺ፡ ኣመሪካ ኣብ ሕቡራት 
ሃገራት ንኣፍልጦ ሃገረ ፍልስጤም 
ብዝለዓለ ድምጺ ዝተቓወመት 
ሃገር ምዃና እዩ ዝጥቀስ። ኣመሪካ 

ንፍልስጤም ከም ሃገር ኣፍልጦ ንምሃብ 
ብሕጂ እውን ዝኾነ መደብ ከም ዘይብላ፡ 
ኣብ ዝሓለፈ ወርሒ ብመንገዲ ምክትል 
ፕረዚደንታ ጀይ ዲ ቫንስ ኣቢላ 
ሓቢራ ነይራ። ብተመሳሳሊ፡ ሲንጋፖር፡ 
ደቡብ ኮርያ፡ ጃፓን፡ ፓናማ፡ ሃንጋሪ፡ 
ቸክሪፓብሊክን ካልኦት ሃገራትን፡ 
ንፍልስጤም ከም ሃገር ኣፍልጦ ከም 
ዘይሃባኣ እዩ ዝሕበር ዘሎ። 
ኣብቲ ዝካየድ ዘሎ ሓፈሻዊ ጉባኤ 

ውድብ ሕቡራት ሃገራት፡ ዋና ጸሓፊ 
ናይቲ ውድብ ኣንቶኒ ጉተረስ፡ 
እማመ ‘ፍታሕ ክልተ ሃገራት’ ንሰላም 
ፍልስጤማውያንን እስራኤላውያንን እቲ 
ቀዳማይ ኣማራጺ ምዃኑ’ዩ ኣስሚሩሉ። 
ኣብቲ ጉባኤ፡ ኣመሪካ ንመእተዊ ቪዛኡ 
ብምስራዛ ብኣካል ክሳተፍ ዘይከኣለ 
ፕረዚደንት ርእሰ ምምሕዳር ፍልስጤም 
ማሕሙድ ዓባስ፡ ኣብ መንጎ እስራኤልን 
ሓማስን ቀዋሚ ምቁራጽ ተዅሲ 
ክግበር፡ ኣብቲ ብማንዛ ዘስመዖ መደረ 
ጸዊዑ። ሓማስ ኣብ ምምሕዳር ቓዛ 
ዝኾነ ተራ ከም ዘይህልዎ ዝሓበረ እቲ 
ፕረዚደንት፡ ምንቅስቓስ ሓማስ ዕጥቁ 
ንምምሕዳር ፍልስጤም ከረክብ’ውን 
ኣብቲ ኣጋጣሚ ኣተሓሳሲቡ።
ፍልስጤም፡ ከም ልኡላዊት ሃገር 

ተቖጺራ ኣብ ዝተፈላለዩ ናይ ዓለም 
ውድድራት ትሳተፍ እያ። እንተ ኾነ፡ 

እታ ሃገር ብዓለም ደረጃ ዘፍልጡዋ - 
ወግዓዊ ስምምዕ ዝተበጽሓሉ ውሱን 
ዶብ ይኹን ርእሰ ከተማ ከም ዘይብላ 
እዩ ዝንገር። እዚ ሕጂ ፍልስጤም 
ብብዙሓት ሃገራት ረኺባቶ ዘላ ኣፍልጦ 
ሃገርነት ግን እኹል ድዩ? ዝብል ሕቶ፡ 
ኣብዚ እዋን ንብዙሓት ወገናት ኣዛራቢ 
ዛዕባ ኮይኑ ከም ዘሎ እዩ ዝሕበር። 
ፍልስጤም ከም ሃገር እንተ ደኣ 
ኣህጉራዊ ኣፍልጦ ረኺባ፡ ኣብ ሓጺር 
ግዜ ዶባታ ክትፈሊ ትኽእል ድያ? 
ርእሰ ከተማኣ ኸ መን እያ ክትከውን? 
ናይ ገዛኣ ርእሳ ክሊ ኣየር ክህልዋ 
ይኽእል ድዩ? ዝተመዛበሉ ዜጋታታ ኸ 
ብዘይ ዝኾነ ዕንቅፋት ናብ መረበቶም 
ክምለሱ ይኽእሉ ድዮም? ዝብሉ 
ሕቶታት፡ እቶም መልሲ ዘድልዮም 
መሰረታውያን ኮይኖም ከም ዘለዉ’ዩ 
ዝግለጽ።
ፍልስጤማውያን ከም ርእሰ ከተማኦም 

ዝቖጽሩዋ ምብራቕ ኢዮሩሳሌም፡ 
ኣብዚ ሕጂ እዋን ኣብ ትሕቲ ቁጽጽር 
እስራኤል ከም እትርከብ እዩ ዝሕበር። 
በዚ ከኣ፡ እስራኤል ንጻውዒት ሃገራት 
ዓለም ሰሚዓ ካብቲ ከባቢ ክትእለ 
ትኽእል ድያ? ወይ’ውን መን እዩ 
ነቲ መሬት ናብታ ኣፍልጦ ሃገርነት 
ዝተዋህባ ፍልስጤም ክመልሶ ዝኽእል? 
ዝብሉ ሕቶታት ገና ኣይተመለሱን 
ዘለዉ። 
ኣብዚ እዋን እስራኤል ንኸተማ 

ቓዛ ንምቁጽጻር፡ ሰፊሕ ናይ ኣጋር 
መጥቃዕቲ ከተካይድ ጀሚራ 
ምህላዋ’ዮም ጸብጻባት ዝጠቕሱ። በዚ 
ከኣ፡ ልዕሊ 450 ሽሕ ፍልስጤማውያን 
እግሮም ናብ ዝመርሖም ይሃድሙ 
ከም ዘለዉ ይግለጽ። ብመሰረት 
ጸብጻባት፡ እስራኤል ኣብ ወሽመጥ 
ቓዛ ብእተካይዶ ዘላ መጥቃዕቲ፡ ናይ 
ዝሞቱ ሰባት ቊጽሪ ናብ ልዕሊ 65 ሽሕ 
ክብ ኢሉ ኣሎ።

ሎሚኣብ ERI-TV 

  ሰዓት	 መደብ

12፡00	 ሃገራዊ መዝሙር
12፡02	 ድራማ 
12፡30	 ዜና (ትግርኛ)
12፡50	 ዜና ስፖርት
12፡55	 ካብ ዞባታት
13፡30	 ዜና (ዓረብ)
13፡45	 ሄሎ ደባይዋ  ቀጥታ
15፡30	 ዶክመንታሪ 
16፡15	 ሞዛይክ 1ይ ክፋል
17፡00	 ዜና (ትግርኛ)
17፡18	 ዳህሳስና 
17፡30	 ዜና (ዓረብ)
17፡40	 ሞዛይክ 2ይ  ክፋል
19፡25	 እትመት
20፡00	 ዜና (ትግረ)
20፡15	 ገለብ ደሓን    ቀጥታ
21፡00	 ዜና (ትግርኛ)
21፡25	 ፊልም ጾር’ታ ዓዲ
22፡00	 ዜና (ዓረብ)
22፡10	 ዓለም ስነ ጥበብ 
22፡30	 ዜና (እንግሊዝ)
22፡40	 እንዳ ዝማም

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ምቅይያር ክሊማ ኣብ ጥዕና ነፍሰ-ጾርምቅይያር ክሊማ ኣብ ጥዕና ወዲ 
ሰብ ዝህልዎ ኣሉታዊ ጽልዋ ቀሊል 
ኣይኮነን። ምስ ምቅይያር ክሊማ ክረኣዩ 
ዝኽእሉ ጥዕናዊ ጸገማት ብዙሓት 
ክኾኑ ይኽእሉ እዮም - እቲ ጽልዋ፡ 
ንኣእምሮኣዊ ጥዕና ሓዊስካ፡ ጽሩይ 
ከባብያዊ ኣየር፡ ከምኡ’ውን ጽሬቱ 
ዝሓለወ መኣዛዊ መግብን ዝስተ ማይን 
ክትረክብ ንዘለካ ተኽእሎ ዘጠቓለለ 
እዩ። 
ምቅይያር ክሊማ፡ ኣብ መንጎ ጾታ፡ 

ዕድመን ናይ ምጽዋር ዓቕምን ናይ’ቲ 
ግዳይ ሓሊፉ፡ ኣብ መንጎ ነፍሰ-ጾራት 
ዘውርዶ ጥዕናዊ ሃስያ’ውን ዝተፈላለየ 
እዩ። 
መብዛሕትአን ደቂ ኣንስትዮ ናይ 

ጥንሲ ግዜአን ምስ ምሉእ ጥዕና እየን 
ዘሕልፍኦ። ከምኡ ምስ ዝኸውን 
ድማ፡ ጥዕና ዘለዎ ዕሸል ይገላገላ። 
ይኹን’ምበር፡ ክሊማዊ ምቅይያር፡ ኣብ 
ከባብያዊ ጥዕና ጉድኣት ስለ ዝህልዎ፡ 
ንጥዕና ነፍሰ-ጾር ፈታኒ እዩ ዝኸውን። 
ከም ሳዕቤኑ ኣብ’ታ ነፍሰ-ጾር ሓያሎ 
ሓልክታት ይፍጠር። ገለ ካብኡ፦
•ትሕቲ ንቡር ክብደት ዘለዎ ህጻን 

ምግልጋል። 
•መዓልቱ ዘይኣኸለ ዕሸል ምግልጋል 

ምጥቃስ ይከኣል። 
ቅድሚ 37 ሳምንታት ግዜ ጥንሲ 

ዝውለድ ዕሸል መዓልቱ ዘይኣኸለ 
ዕሸል እዩ ዝቑጸር። 
ምውሳኽ ሙቐትን ጸቕጢ ኣየርን 

ንባዕሉ፡ ኣብ መጠን ናይ ኣብ ህዋ 
ናይ ዝህሉ ‘ኦዞን’ እዩ ዝምርኮስ። 
ጣቓን ግመን ብሰንኪ ኣብ ክሊማ  
ዝርአ ምቅይያራት እዩ ዝፍጠር። 
እዚ፡ ንዓይነት ናይቲ እነስተንፍሶ ኣየር 
ዝሓመቐ ይገብሮ - ብከላ ኣየር።
ንብከላ ኣየር ዝተቓልዐት ነፍሰ-ጾር፡ 

ኣብ ንቡር እስትንፋስ ጸገማት ስለ 
ዝፈጥረላ፡ እቲ ኣብ ማህጸን ዝርከብ 
ዕሸል ግቡእ መግብን ኣየርን ክረክብ 
ኣይክእልን። እዚ ትሕቲ ንቡር ሚዛን 
ወይ ትሕቲ መዓልቱ ዕሸል ክትገላገል 
ካብ ዝገብሩ ጠንቅታት ሓደ እዩ። 
ምስ ሙቐት ዝመጽእ ሕማም - Heat ምስ ሙቐት ዝመጽእ ሕማም - Heat 

IllnessesIllnesses
ሓደ ሰብ ንልዑል ሙቐት ምስ 

ዝቃላዕ’ሞ፡ ሰብነቱ ባዕሉ ብዝፈጥሮ 
መካኒዝም ቀልጢፉ ክዝሕል ምስ 
ዘይክእል፡ ምስ ሙቐት ብዝመጽእ 
ሕማም ተጠቒዑ ከም ዘሎ ክረጋገጽ 
ይኽእል። ልዑል ሙቐት ንዝኾነ 
ሰብ፡ እንተላይ ነፍሰ-ጾር ሓዊስካ፡ ኣብ 
ጥዕና ከቢድ ዕንወት ወይ ሞት ከስዕብ 
ይኽእል። 
ንልዑል ሙቐት ምቅላዕ፡ ኣብ ነፍሰ-

ጾር ንቕጸት ሰብነትን ጉድኣት ኣብ 
ኩሊትን ክወርድ ይኽእል። ነፍሰ-

ጾር ልዕሊ ማንም ካልእ ሕብረተ-ሰብ 
ንወቕዒ ሙቐት ዝተቓልዐት እያ። 
ንልዑል ሙቐት ዝተቓልዐት ነፍሰ-
ጾር፡ ኣብ ዘይመዓልቱ ዝውለድ ትሕቲ 
ንቡር ዝኽብደቱ፡ ወይ ምዉት ዕሸል 
ክትገላገል ዘለዋ ተኽእሎ ዝለዓለ እዩ። 
ምስ እስትፋስ ዝተኣሳሰር ሕማም - ምስ እስትፋስ ዝተኣሳሰር ሕማም - 

Respiratory IllnessesRespiratory Illnesses
ምቅይያር ክሊማ ሓደ ካብ ጠንቂ 

ምብካል ከባብያዊ ኣየር እዩ። ጣቓ፡ 
ግመ፡ ልዑል ሙቐት፡ ኣብ ደረጃ መሬት 
ዝህሉ መጠን ኦዞን ከም ዝዓቢ ስለ 
ዝገብሩ፡ እቲ እነስተንፍሶ ኣየር ጽሬቱ 
ዝተሓለወ ኣይከውንን። በዚ ጸገም’ዚ 
ብቐሊሉ ተኣፈፍቲ ዝኾና ነፍሰ-ጾራት 
እየን። ነዚ ጸገም’ዚ ዝተቓልዐት ነፍሰ-
ጾር ኣብ ዘይመዓልቱ ዝውለድ ዕሸል 
ክትገላገል ዘለዋ ተኽእሎ ዝሰፍሐ እዩ። 
እቲ ድቂ ሱር ዝሰደደ ምስ ዘይከውን 
ድማ ምብርዓን ጥንሲ ከጋጥማ ዘሎ 
ተኽእሎ ዓቢ እዩ።

ኣብ ግዜ ጥንሲ ቆላሕታ ዘድልዮም ኣብ ግዜ ጥንሲ ቆላሕታ ዘድልዮም 
ጥዕናዊ ጸገማትጥዕናዊ ጸገማት
መብዛሕትአን ነፍሰ-ጾራት፡ እቲ ጥንሲ 

ዝኾነ ጥዕናዊ ጸገማት ከየስዓበለን 
እየን ዝገላገላ። ገለ ግና ምስ ጥንሲ 
ተኣሳሲሩ ዝመጽአን ሕማማት ኣሎ። 
እቲ ዝመጽእ ጥዕናዊ ጸገማት ምስ 
ምቅይያር ክሊማ ክብደቱ ክዓቢ ስለ 
ዝኽእል፡ ብኣግኡ ግቡእ ጥንቃቐን 
ሕክምናዊ ምክትታልን ክትገብር 
ትምከር። እዚ ምስ እትገብር፡ ኣብ 
ልዕሊኣን ኣብ ልዕሊ’ቲ ዕሸልን ክስዕብ 
ዝኽእል ሕልኽላኻትን ጥዕናዊ 
ጸገማትን ክውገድ ይከኣል እዩ። 
ጸቕጢ ደምጸቕጢ ደም
ኣብ ግዜ ጥንሲ ዝመጽእ ልዑል 

ጸቕጢ ደም፡ እቲ ካብ ልቢ ናብ 
ካልኦት ኣካላትን መዳሕንትን ዝወስድ 
ሻምብቆ ደም ‘ኣርተሪ’ ምስ ዝጸብብ 
እዩ። እቲ ዝፍጠር ልዑል ጸቕጢ ደም 
ግቡእ ሕክምናዊ ክንክን ብምግባር 
ምቁጽጻሩን ምክትታሉን ምስ ዘይከኣል፡ 
ቅድሚ መዓልቱ ወይ ትሕቲ ንቡር 

ክብደት ሰብነት ዘለዎ ዕሸል ክትገላገሊ 
ዘለኪ ተኽእሎ ዝዓበየ እዩ። 
ሕማም ሽኮር ኣብ ግዜ ጥንሲሕማም ሽኮር ኣብ ግዜ ጥንሲ
ነፍሰ-ጾር፡ ኣካላታ ብግቡእ ሽኮር 

ክምስርሕ ምስ ዘይክእል፡ ሕማም ሽኮር 
ኣብ ግዜ ጥንሲ ከጋጥማ ይኽእል። እዚ 
ጸገም’ዚ ኣብ ደማ ልዑል ዓቐን ሽኮር 
ክህሉ ይገብር። ከምዚ ጸገም ዘጋጠማ 
ነፍሰ-ጾር ምስ ሓኪም ብምርድዳእ ኣብ 
ኣመጋግባኣ ጥንቃቐ ክትገብር ይግባእ። 
ምስ ጥንሲ ዝመጽእ ሕማም ሽኮር 
ድሕሪ ሕርሲ ይጠፍእ እዩ። 
ምምራዝ ደም ምምራዝ ደም 
ኣብ ነፍሰ-ጾራት ዝርአ ምምራዝ ደም 

(Preeclampsia) ድሕሪ 20 ሰሙናት 
ዕድመ ናይቲ ጥንሲ ኣብ ዘሎ ግዜ 
እዩ ዘጋጥም። ልዑል ጸቕጢ ደምን 
ሕማም ኩሊትን ዝኣመሰሉ ጥዕናዊ 
ጸገማት ከስዕብ ይኽእል። ከምዚ 
ዓይነት ጥዕናዊ ጸገም ዘጋጠመን ነፍሰ-
ጾራት ክሳብ ዝገላገላ ቀጻሊ ሕክምናዊ 
ሓገዝ እዩ ዝግብረለን። ኣዝዩ ሓደገኛ 
ብምዃኑ’ውን፡ ነቲ ጥንሲን ነቲ 
መዳሕንትን ብኣግኡ ምእላይ ገለ 
ካብቲ ዝግበር ሕክምናዊ ሓገዝ እዩ። 
ምብርዓን ጥንሲ ምብርዓን ጥንሲ 
ምብርዓን ጥንሲ ኣብ ቀዳሞት 20 

ሰሙናት ግዜ ጥንሲ እዩ ዝርአ። 
ምብርዓን ጥንሲ ምሉእ ጥዕናዊ ብቕዓት 
ኣብ ዘለወን ነፍሰ-ጾራት’ውን ከይተረፈ 
እዩ ዘጋጥም። ኣብ ገሊአን’ውን ጥንሲ 
ከም ዘለወን ከየስተብሃላ ከጋጥመን 
ይኽእል እዩ። ስለዚ እዚ ዓይነት 
ምስ ጥንሲ ዝመጽእ ጥዕናዊ ጸገም’ዚ 
ንምክልኻሉ ዝከኣል ኣይኮነን። 
ስሕወ ደም ስሕወ ደም 
ስሕወ ደም (Anemia)፡ ኣብ ሰብነትና 

ትሕቲ ንቡር ቁጽሪ ቀያሕቲ ዋህዮታት 
ደም ምህላዉ እዩ ዘመልክት። ‘ኣነምያ’ 
ዘለዎ ሰብ ብቐሊሉ ድኻም ሰብነት 
ይስምዖ። ቆርበት ሰብነቱ ፋሕሻው 
ይኸውን። ‘ኣነሚያ’ ብዙሕ ጠንቅታት 
እዩ ዘለዎ። ከም ‘ኣይረን’ ዝኣመሰለ 
መተካእታ መድሃኒት ብምውሳድ 
ነቲ ጸገም ክትፍውሶ ይከኣል። ስሕወ 
ደም ብዙሕ ግዜ ኣብ ነፍሰ-ጾራት ደቂ 
ኣንስትዮ ዝርአ ጥዕናዊ ጸገም እዩ። 
ሓንቲ ጓለንስተይቲ ነፍሰ-ጾር ምዃና 

ምስ እተረጋግጽ ጥዕንኣን ጥዕና ናይቲ 
ኣብ ከብዳ ዘሎ ዕሸልን ንምውሓስ 
ግቡእ ክንክን ክትገብር ይግባእ። ገለ 
ካብቶም ሓካይም ዝህብዎ ምኽርታት 
ንምጥቃስ፦ 
እኹል ቫይታሚን ‘ዲ’ን ‘ፎሊክ እኹል ቫይታሚን ‘ዲ’ን ‘ፎሊክ 

ኣሲድ’ን ምውሳዳኣሲድ’ን ምውሳዳ
‘ፎሊክ ኣሲድ’ (Folic acid)፡ 

ቫይታሚን ‘ቢ’ ምዃኑ እዩ፡ ኣብ 

ማህጸን ዘሎ ዕሸል ኣብ መትናዊ 
ሻምብቆታት ጸገማት ከየማዕብል 
ዝሕግዝ መኣዛ እዩ። እዚ መኣዛ’ዚ ናይ 
ምጥናስ መደብ ካብ ዝህልወኪ እዋን 
ኣትሒዝኪ ብግቡእ ዓቐኑ ክትወስድዮ 
ተመራጺ እዩ። ጥንሲ ኣብ ዝሓዝክሉ 
እዋን ክትጅምርዮ ከም እትኽሊ’ውን 
ክኢላታት ይገልጹ እዮም። እቲ ጥንሲ 
ክሳብ 12 ሳምንታት ዘቑጽር ክውሰድ 
ይከኣል። 
ቫይታሚን ‘ዲ’ (Vitamin D)፡ 

እቲ ዕሸል ተሪርን ጥዕና ዘለዎን 
ኣዕጽምቲ፡ ኣስናን ከምኡ’ውን ጭዋዳ 
ከማዕብል ይሕግዞ። መጠን ‘ካልሽዩም’ 
ከምኡ’ውን ‘ፎስፌይትን’ ኣብቲ ዕሸል 
የመዓራርዮ፡፡ ቫታሚን ‘ዲ’ ብመልክዕ 
መተካእታ ከኒናታት ይዳሎ እዩ። እታ 
ነፍሰ-ጾር ዋሕዲ ናይዚ መኣዛ’ዚ ከም 
ዘለዋ ምስ እትግንዘብ፡ ናብ ሓኪም 
ብምኻድ ክትወስዶ ይከኣል እዩ። 
• ቆርበት ሰብነታ ምስ ዝፍሕሹ፡ ምስ 

ዝደርቕን ከምኡ’ውን፡
• ብዙሕ ግዜ ኣብ ገዛ ተዓቢጣ 

ብምውዓል፡ እኹል ጸሓይ ብርሃን 
ትረክብ ከምዘየላ ምስ እትግንዘብ፡ 
ዋሕዲ ቫይታሚን ‘ዲ’ ከይህልዋ 
ናብ ሓኪም ብምኻድ ዘድሊ ምኽሪ 

ክትረክብ ትኽእል እያ። 
 ነፍሰ-ጾር ንጥፍቲ ክትከውን ይግባእ ነፍሰ-ጾር ንጥፍቲ ክትከውን ይግባእ
ነፍሰ-ጾር ኮይና ተረዪዓ ትውዕል 

እንተኾይና ንጥዕናኣን ንጥዕና ናይቲ 
ኣብ ከብዳ ዘሎ ዕሸልን ጽቡቕ ኣይኮነን።
ተረዪዐን ዝውዕላ ነፍሰ-ጾራት ልዕሊ 

ንቡር ክብደት ሰብነት ከማዕብላ ዘለወን 
ተኽእሎ ዝለዓለ እዩ። ብሕማም ሽኮር፡ 
ሕጽረት እስትንፋስ፡ ቃንዛ ዓንዲ ሕቖን 
ሃርሃርታ ደምን ክጥቅዓ ይኽእላ እየን። 
ምውስውስ ኣካላት ናይ ምክያድ 

ልምዲ ዘለኪ ምስ እትኾኒ ድሕሪ 
ጥንሲ’ውን ነቲ ምውስዋስ ከተካይድዮ 
ይግባእ። ንውሓትን ክብደትን ናይቲ 
ተካይድዮ ምውስዋስ ኣካላት ምስ 
ሓካይም ተመያይጥኪ ክትልክዕዮ ከም 
ዘለኪ ግና ኣስተብህሊ። 
ምውስዋስ ኣካላት ናይ ምክያድ 

ልምዲ ዘይብልኪ ምስ እትኾኒ፡ 
ምውስዋስ ኣካላት ኣብ ዘካይዳ ክለባት 
ክትኣትዊ ዘድሊ’ኳ እንተዘይኮነ፡ ንጥፍቲ 
ክትኮኒ ከም ዘለኪ ግና ኣይትዘንግዒ። 
ምስ ዓቕምኺ ዝሳነ፡ ብእግሪ ምጉዓዝን፡ 
ኮፍ ኢልካ ኣእዳውካን ኣእጋርካን 
ምንቅስቓስን ዝኣመሰሉ ምውስዋስ 
ኣካላት ክተካይዲ ትኽእሊ።
ነፍሰ-ጾር ኣብ ሰሙን ኣርባዕተ ሳዕ 

ን30 ደቓይቕ ዝጸንሕ ፍኹስ ዝበለ 

ምውስዋስ ኣካላት ክተካይድ ይግባእ። 
ኣብ እትወስድዮም መግብታት ኣብ እትወስድዮም መግብታት 

ኣድህቦ ምግባርኣድህቦ ምግባር
ገለ መግብታት ብቐሊሉ ስለ 

ዝበላሸዉ ረኽስታት ክፈጥሩ 
ይኽእሉ እዮም። እዞም መግብታት 
‘ቶክሶፕላስሞሲስ’ (toxoplasmosis) 
ይበሃሉ። ገሊኦም ከም ‘ሳልሞኔላ’ 
(salmonella) ዝኣመሰሉ ጀርምታት 
ንመግቢ ብምምራዝ ከቢድ ጥዕናዊ 
ጸገማት ከስዕቡ ይኽእሉ እዮም። ገለ 
መግብታት’ውን ልዑል ትሕዝቶ 
ቫይታሚን ‘ኤ’ን ‘ሜርኩሪ’ን ስለ 
ዘለዎም ንደረጃ ዕብየት ናይቲ ዕሸል 
ይሃስዩ እዮም።
ምንቅስቓስ ናይቲ ዕሸል ምክትታልምንቅስቓስ ናይቲ ዕሸል ምክትታል
ምንቅስቓስ ዕሸል እቲ ቀንዲ መሐበሪ 

ኩነታት ጥንሲን ዕሸልን እዩ። ነፍሰ-
ጾር፡ ካብ 24 ሳምንታት ንደሓር ዘሎ 
ግዜ ጥንሲ ኣትሒዛ፡ ንምንቅስቓስ 
ናይቲ ዕሸል ብግቡእ ክተድህበሉ 
ይግባእ። ምንቅስቓስ ናይቲ ዕሸል ምስ 
ዝጎድላ ናብ ሕክምና ብምኻድ ግቡእ 
መርመራ ክትገብር ኣለዋ። 
ግቡእ ቆላሕታ ኣብ ኣገባብ ኣደቓቕሳግቡእ ቆላሕታ ኣብ ኣገባብ ኣደቓቕሳ
ነፍሰ-ጾር ብፍላይ ድሕሪ ሽዱሽተ 

ኣዋርሕ ግዜ ጥንሲ፡ ኣብ ኣገባብ 
ኣደቓቕሳ ግቡእ ኣድህቦ ክትገብር 
ኣለዋ። ኣብዚ ግዜ’ዚ ብሕቖኣ ምድቃስ 

ምስ እተዘውትር፡ ዝሞተ ናጽላ 
ክትወልድ ዘለዋ ተኽእሎ ብዕጽፊ ከም 
ዝዛይድ መጽናዕትታት የመልክቱ። 
ነፍሰ-ጾር ብጎቦ ክትድቅስ ከም ዘለዋ 
እዩ ዝምከር።
ዘይንቡር ምልክታት ከየጋጥማ ግቡእ ዘይንቡር ምልክታት ከየጋጥማ ግቡእ 

ቆላሕታ ምግባርቆላሕታ ምግባር
ነፍሰ-ጾር ኣብ ግዜኣ ናብ ሕክምና 

ብምኻድ ግቡእ መርመራ ምስ 
እትገብር፡ ከጋጥማ ዝኽእል ጥዕናዊ 
ጸገማት ንምክትታል ኣጸጋሚ 
ኣይከውንን። ንጥዕናኣን ጥዕና ናይቲ 
ኣብ ከብዳ ዘሎ ዕሸልን ንምሕላው፡ 
ባዕላ ኣብ ገዝኣ ትገብሮ ምክትታል ከም 
ዘሎ’ውን ክተስተብህል ይግባእ። እዞም 
ዝስዕቡ ምልክታት፡ እቲ ዕሸል ጽቡቕ 
ከም ዘየለ ዝሕብሩ እዮም።
• ምፍሳስ ደም ኣብ ርሕሚ፡
• ቃንዛ ኣብ ግዜ ሽንቲ፡
• ሃንደበት ዝመጽእ ቀጻሊ ቃንዛ 

ከስዐ፡
• ዘይገድፍ ከቢድ ሕማም ርእሲ፡
• ተደጋጋሚ ረሃጽ ኣብ ገጽ፡ ኢድን 

እግርን፡
• ሕውዝውዝ ምባል፡
• ተደጋጋሚ ሰሓ ኣብ ኢድን እግርን፡
• ምዝሓል ወይ ምጉዳል ምንቅስቓስ 

ዕሸል ወዘተ።

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ተጋዳላይ፡ ካብ ጕስነት ክሳብ ማስተርነት

ኣነ ድማ፡ “ኢሂ?” እንተበልኩዎ፡ “ኣብዛ ማይ 
ክቐድሕ ከለኹ ወተሃደራት ኣርኪቦም ሓርበይ 
(ቆርበት መትሓዚ ማይ) ቀዲዶምለይ” በለኒ። 
ስለ’ዚ ነዛ ሓበሬታ’ዚኣ ምስ ስክፍታ ወዲ ገብሩ 
ኣዛመድኩዋ። “በል ስቕ በል” ኢለዮ ንድሕሪት 
ገጸይ ክምለስ ከለኹ፡ ጸላኢ ካብቲ ልዕለይ 
ዝነበረ በሪኽ ጎቦ ኣድራጋ ጠያይት ኣዝነበለይ። 
ነብሰይ ንምዕቃብ ብቕልጡፍ ክንቀሳቐስ ምስ 

ርእሶም ሃብተሚካኤል 1978  መ. መስርዕ

ዶ.ር ኣፈወርቂ በርሀ ምስ ብዓልቲ ቤቱ ሲስተር ኤልሳ ገ.ረቢ

ጀመርኩ፡ “ኣልተመታም! ኣልተመታም!” 
እናበሉ ገሊኦም’ውን ካርካር ኢሎም ስሒቖም። 
ነጢረ ኣብ ጉንዲ ዓባይ ገረብ ጋባ ጽግዕ ኢለ 
ኣተንፈስኩ። ግን ኣብኡ ነዊሕ ኮፍ ምባል 
ንጸላኢ ከርክበኒ ዕድል ምሃብ ስለ ዝኾነ፡ ካብኣ 
ተንሲአ ብጉያ ናብቲ ጎቦ ጽግዕ ኢለ መንገደይ 
ቀጸልኩ። 
ግን ገና ነቲ ተኣፋፊ ቦታ ኣይሰገርኩዎን፣ 

ቅድመይ ቃልዕ ጎልጎል ስለ ዘሎ፡ ጸላኢ’ውን 
ኣሲሩሉ ስለ ዝነበረ ከመይ ኢለ ይሰግራ ፈታኒት 
ነበረት ንዓይ። ወዲ ገብሩ ንኸይጽበየኒ ብኢደይ 
ገይረ ንኽሓልፍ ኣብኡ ኮይነ ምልክት ገይረሉ 
ነይረ። ከይዱ ኸኣ ውሑስ ቦታ ሓዘ። ብወገነይ 
ከኣ ካብቲ ተኣፋፊ ቦታ ንምርሓቕ ብበጠበጥ 
እናተጸጋዕኩ ናብታ ተወቃዒት ጎልጎል 
ቀረብኩ’ሞ፡ ካብኣ ብናህሪ ክስንጥቓ ጀመርኩ። 
ጠያይት ከም ማይ እናዘነበኒ ሽንቲ ብዕራይ ገይረ 
ሃደምኩ። እታ ትስገር ሓጻር ናይ 20-30 ሜትሮ 
ስለ ዝነበረት፡ ዘለኒ ሓይሊ ተጠቒመ ብቕልጡፍ 
ናብታ ዓባይ ሩባ ስቱኽ በልኩ። ተዅሲ’ውን 
ኣቋረጸ።
ድሕሪ’ዚ ምስ ወዲ ገብሩ ብመንጽር ጸላኢ 

ኣብ ዝርከብ ጎቦ ኴንና ክንከታተል ወዓልና። 
ጸላኢ ንጽርግያ ሓመድ ድቤላ ክዓጹ መደብ 
ከም ዝነበሮ’ዩ ዝፍለጥ። ጸሓይ ዕርብ ምስ በለ 
በቲ ውግእ ዝወዓለሉ ኣንፈት ተንቀሳቐስና። 
ውጉኣት ምስ ዝሕዙ ብጾት ከኣ ተራኸብና። 
ራድዮ ርክብ ስለ ዝነበረቶም በቲ ዝወዓልናዮ 
ብዛዕባ ዘሎ ምንቅስቓስ ጸላኢ ንዝምልከቶም፡ 
ብፍላይ ከኣ ንኢሳይያስ ወዲ ፍላንሳ (ኣዛዚ 
ግንባር) ሓበሬታ ከም ዝበጽሖ ገይርና። ድሕሪ 
ሓበሬታ ምሃብና ኸኣ ሽዑ ለይቲ ኩለን 
ሓይልታት ናብቲ ዝወዓልናዮ ታባታት (ጎቦ) 
ተዘርጊሐን ሓደራ። ጸላኢ’ውን ናብኡ ስለ 
ዝሰገረ ዕለት 15/5/79 ዲቕ ዝበለ ውግእ ወዓለ። 

ብኸምኡ ደረጃ’ውን ንሳልስቲ ቀጸለ።
ኣብቲ ግንባር ውግእ ዝጀመርናሉ 13/5/79 

ኮይኑ፡ ኣብ ሳልሳይ መዓልቲ ሰዓት 10 ቅ/
ቐትሪ ብርጌድ 23፡ ከቢድ ብረትን ታንክታትን 
ናትና ምስ ካልኦት ስለ ዝመጽኡና እቲ ውግእ 
ካብቲ ኸባቢና እናተደፍአ ናብቲ ጸሊም ታባን 
ከባቢኡን ረሓቐ። ኮ/ል ካሳ ገብረማርያም እውን 
ኣብቲ ግዜ’ቲ እዩ ተቐቲሉ። 
ኣብዚ ውግእ’ዚ፡ ቍሱላትና ኣብ ርእሲ 

መቝሰልቶም ጥሜትን ማይ ጽምእን ተጠቒዖም 
ኣብ ቦታና ይበጽሑ ነበሩ። ዳርጋ ኩሎም ብማይ 
ጽምኢ መልሓሶም ከም ዕንጨይቲ ነቒጹ። ገለ 
ካብኣቶም’ውን ምድራቕ ጥራይ ከይኣክል፡ 
መልሓሶም ናብ ቆጽላይ ተቐይሩ ተዓዘብኩ። 
ነቶም ብዘይ መጠን ሕማቕ ዝነበሩ፡ ኣብ 
ክምለሱሉ ዘይክእሉ ደረጃ ቅድሚ ምብጽሖም 
ንምድሓኖም ክንቀዳደም ነይሩና፣ ኢንፍዩዥን 
ብቕልጡፍ ናህሪ ብምሃብ፡ ዘድሊ ማዕድናዊ 
ትሕዝቶ ምስ ተመጣጠነ፡ ኣቝሳሎም ሓኪምና 
ብኣፎም ክሰትዩ ንዝኽእሉ ORS ሃብናዮም። 
መግቢ ዝበሃል ስለ ዘይነበረና ማይ ሽኮር 
በጽቢጽና ኢና ንህቦም ዝነበርና።
ኩነታት 3ይ ግንባር ምስ ወዳእና፡ ብርጌድና 

ታባታት ሃጸይነት፡ መግዛእቲ፡ ውዑይ ቅጫ፡ … 
ድፉዓት ሒዘን ስለ ዝነበራ፡ ሕክምና ብርጌድ 
ድማ ሩባ ወጀባ ኾነ ቦታና። እንተላይ ሕክምና 
ብርጌድ 70ን ካልኦትን ምሳና ኣብ ሓደ ካብ 
ላዕላይ ናብ ታዕታይ ሩባ ተር ኢልና ደኮንና። 
ምኽንያቱ ሩባ ወጀባ ማይ ጃሕ ጃሕ ዝብል 
ጫካ፡ ካብ ክሻፋ ነፋሪት ዝኽውል ጽዕቕ ዝበለ 
ጽላል ስለ ዝነበሮ፡ መራሕቲ መካይን’ውን 
ይመርጹዋ ነበሩ።
መቸም ክፍልታት ናይ ዝተፈላለያ ኣሃዱታት 

ኣብ ቀረባ ከባቢ እንተ ዓስኪረን ስድራቤታዊ 
ምብጽጻሕ ዝመስል ህይወት’የን ዝፈጥራ። 

ኣብዚ ሩባ’ዚ ዘሕለፍናዮ ሂወት ከኣ 
ፍሉይ መቐረት ነይሩዎ። ኩለን 
ሕክምናታት መዓልተን ሓልየን 
ኣብ ሰሙን ሓንቲ ግዜ (ሰንበት) ስዋ 
ጸሚቘን ባህልን ጓይላን ተዳልየን 
ይጸዋውዓ ነበራ። ስዋ ንምስታይ 
“መስተይኹም ሒዝኩም ምጽኡ” 
ይብሃል። ዝተዓደማ ብርጌዳት ድማ 
ውጉኣተን፡ ሕሙማተንን ኣባላተንን 
ወራድ መርዓ ክመስሉ ሆ! እናበሉን 
እናደበሉን ናብቲ ናይ ኣንጋዲት 
ዳስ ይኣትዉ። ሕምባሻን ቅጭን 
ቁርሲ ይቝረስ፣ ስዋ ይዕደል። ጓይላ 
ይትከል፡ ወናም ይቑጸ። ኣብ ክንዲ 
ከበሮ ጀሪካናት ይዝበጥ፣ ተጋዳላይ 
ንወናማት ደረፍትን ሃረምቲ 
ክራርን ኣማእኪሉ ሹሽ! ክብል ከሎ፡ 
ኣብ በረኻን ኣብ ኲናትን ዘሎ ኮይኑ 
ኣይሰምዓካን። 
ሰሚናራትን ባህሊ ብርጌዳትን ኣብ 

ዝህልወሉ፡ ብምርኢት ድራማን 
ጸወታን ወጋሕ የብሉዋ። ኣንጊህካ 
ብምትንሳእ ከኣ መጎጎኻ ኣርሲንካ 
ሰንኪትካ ኣባላትካን ተሓከምትኻን 
ተቑርስን ተምስሕን። ፓለቲካዊ ትምህርቲ 
ወይ ኣካዳሚ ትኣቱ። በዚ ምኽንያት፡ መዓልቲ 
ከመይ’ላ ከም ትሓልፍ ኣይርድኣካን እዩ።
ሓደ ግዜ፡ ገባር ሓጎስ ዝበሃል ተጋዳላይ 

መራሒ ዓባይ ማርቸድስ፡ ከም ልማዱ መኪናኡ 
ኣብ ሕክምና ብርጌድና (ብ/44) ዓሸጋ’ሞ፡ 
ብኣጋጣሚ ኣብ ሕክምናና ሕሩድ ተሓሪዱ 
ስጋ ምስ ባስታን ጣይታን ተዳልዩ ጸንሖ። ሽዑ 
እታ ዝነበረት ኮሚተ ነቲ ዝጸመቘቶ ስዋ ገሊኡ 
ኣብ ግዳም ገሊኡ ድማ ትሕቲ ባይታ ቀቢራቶ 
ነበረት። ገባር ሓጎስ፡ መኪንኡ ኣብቲ ልሙድ 

ቦታ ዓሺጉ ከባቢኡ እንተ ረኣየ፡ ጀሪካናት ስዋ 
ተሓቢኡ ረኸበ። ነታ ተሓቢኣ ዝረኸባ ጀሪካን 

ከፊቱ ክሰቲ ክብል ተንከፋ’ሞ፡ ወያ ጀሪካን 
ተተኲሳ ብልዕሊ ገረብ ገይሩ ነቶም ርሑቕ 
ዘለዉ ከይተረፈ ገጨቦም። ንሱ ክሓትማ’ኳ 
እንተተቓለሳ፡ ስዋ ግን ዕጭ! ኢላ ኩላ ኣብ ነብሱ 
ተኻዕወት። ኩሉ ውጉእ ተግባር ገባር ሓጎስ 
ተዓዚቡ ብስሓቕ ከብዱ ቆሰለ።

ይቕጽልይቕጽል
ተጋ/ይ ኣፈወርቂ በርሀተጋ/ይ ኣፈወርቂ በርሀ

ምም/ርን ፋይናንስን ሚ/ሪ ጥዕና ዞ/ጋሽ ባርካምም/ርን ፋይናንስን ሚ/ሪ ጥዕና ዞ/ጋሽ ባርካ

መበል 20 ክፋል

ኣብ መበል 19 ክፋል ዓንቀጽ ናይዚ 
ኣርእስቲ’ዚ፡ ዶ/ር ኣፈወርቂ በርሀ፡ 
ንዕዉት ድብያ ናይ 1979 ኣብ ቆጋይ 
ኣመልኪቱ ውልቃዊ ተዘክሮኡ ተሪኹ 
ነይሩ። ብርጌድ 44 ድሕሪ ድብያ 
ቆጋይ’ውን ኣብ ውግእ ሳልሳይ ግንባር 
ከተርክብ ናብ ናቕፋ ከም ዝተጓዕዘትን 
ኣብ ናቕፋ ክልተ መዓልቲ ምስ 
ኣዕረፈት ናብ እንዳ ጀማሂር (ኣግራዕ) 
ከም ዘምረሐት፣ ጸላኢ ንዓቐብ ኣግራዕ 
ደይቡ ላዕሊ ምስ በጽሐ ምስ ተጋደልቲ 
ብ/44 ጎፈጎፍ ድሕሪ ምርኻቦም ውግእ 
ከም ዝተወለዐ፣ እቲ ውግእ ክብድ 
ዝበለ ስለ ዝነበረ ብዝሒ መውጋእቲ 
ኣጋጠመ’ሞ፡ ሓካይምን ውጉኣት 
ዝስከሙ ተጋደልትን ተሓጋጊዞም 
ውጉኣቶም መካይን ናብ ዝበጽሓኦ 
ቦታ ኣብጺሖም ናብቲ ግንባር ተጓዓዙ። 
ኣፈወርቂ በርሀን ኣለም ገብሩን (ወዲ 
ገብሩ) በይኖም እናተጓዕዙ ኸለዉ፡ ናብ 
ድብያ ጸላኢ የምርሑ ከም ዝነበሩ 
ዝተዓዘበ ገባራይ፡ “ይሃ! ብጠር! ብጠር!” 
ኢሉ ከም ዘድሓኖም ነቢብና ነይርና። 
መቐጸልታ ናቱ እንሆ፥   

2) ብዛዕባ ውግእ ባረንቱ ግዜ 2) ብዛዕባ ውግእ ባረንቱ ግዜ 
ምዝላቕምዝላቕ

ዝኸበርካ ዶ/ር ኣፈወርቂ በርሀ፡ ኣብ 
ጋዜጣ ሓዳስ ኤርትራ ዓምዲ ማህደር 
ጀጋኑ ዝቐርብ ዘሎ ተኸታታሊ ገድላዊ 
ዝኽርታትካ እከታተሎ እየ። መጀመርታ ነቲ 
ዝሓለፍናዮ መሪር ኵነታት ተጋድሎ ተሳጊርካ 
ከተዘንትወሉ ምብቃዕካ ሓበን ይሰማዕካ። 
ኣብታ ንውግእ ባረንቱ ናይ 78 ዝተረኽካያ 
ኣመልኪተ ገለ ክብለካ ስለ ዝደለኹ እየ። 
ብስም ኣብቲ ውዕሎ’ቲ ዝተሳተፉ’ሞ ካብ 
ጎድንና ብመስዋእቲ ዝተፈልዩን ብህይወት 
ዘለናን ደገፈይ እናገለጽኩ፡ ብ5 መስከረም 
2025 ኣብዛ ዓምዲ ዝቐረበት ጽሕፍቲ ንእሽቶ 
መኣረምታን ተወሳኽን ክህበካ፥
ከምቲ ዝበልካዮ፡ ምስ ተጋድሎ ሓርነት 

ተወሃሂድና ብሸነኽ መስመር ኣቑርደት ናብ 
ግንባር ባረንቱ ኣብ ዘካየድናዮ መጥቃዕቲ፡ 
ሰራዊት ተሓኤ ካብ ጸሊም ጽርግያ ጀሚርካ 
ንየማን ሒዞም ነበሩ። ናይ ህዝባዊ ግንባር 
ድማ ንጸጋም ነበርና። ብፍላይ ጋንታና ኸኣ 
ምስኣቶም ለጊባ ሒዛ ነበረት። ጸላኢ ብወገን 
መከላኸሊ መስመር ተሓኤ ስለ ዝሰበረ 
ግን የማናይ ጎድንና ባዶ ተረፈ። በጦሎኒና 
ብሓፈሻ፡ ብፍላይ ከኣ ጋንታና ልዕሊ ዓቕማ 
ተዘርጊሓ ቦታ ሰራዊት ተሓኤ ክትሽፍን 
ፈተነት። እቲ ቅርጺ ቦታ ግን ኣይሓገዘናን። 
ኣብቲ ስብርባር ሰናጭሮን ኩጀታትን 
ዝበዝሖ ቅርጺ ቦታ ኣሃዱታትና ንሓድሕደን 
ክተሓላለዋ ኣይከኣላን። 
ኣብ ከምዚ ዝበለ ኩነታት ምሸት ካብ 

ናተይ መስርዕ (ናይ ርእሶም ሃብተሚካኤል) 
ክልተ ብጾት ቆሰሉኒ። እቲ መድፍዓጂ ዝነበረ 
ኣብዶመን (ከብዱ)፡ እቲ ካልኣይ ማንጁስ ብጻይ 
ድማ ሰለፉ ስጋብስጋ ተወጊኦም። ሓኪም ምስ 

ጠለብና ኸኣ ንስኻ (ብጻይ ኣፈወርቂ) መጺእካ 
ቀዳማይ ረዲኤት ክትህቦም ጀሚርካ። ብሓፈሻ 
እቲ ዅነታት ዘተኣማምን ኣይነበረን። ንምሸቱ 
ኸኣ ንዓና (ንመስርዕና) ከይተረድኣና እቲ 
ዅነታት ቀልጢፉ ተቐያይሩ።
ጸላኢ ነተን ብጸጋምና ዝነበራ መሳርዕ ጋንታና 

ደፊኡ፡ ኣብ ማዕረና፡ ማለት ምሳና ኣብ ሓደ 
መስመር መጺኡ ብምሓዝ ንድሕረና ክትኩስ 
ተዓዚብና። ኣብ ጎድንና ከም ዝበጽሐ በቲ ኣብ 
ትሕቲ ጸላም ብጸላኢ ዝትኮስን ብጠያይት 
ዝህረም ዝነበረ ከባብን ኢና ተረዲእና። 
ብምኽንያት ሕማቕ ቅርጺ ቦታ፡ ብጾትና ከም 
ዘዝለቑ ክሕብሩና ኣይጠዓመን። ንሕና’ውን 
ክንከታተሎም ኣይከኣልናን። ራድዮ ርክብ 
ጋንታና፡ ሓንቲ ብሓንቲኣ ምስ መራሒ 
ጋንታና ገረዝጊሄር (ከንቲባ) እያ ነይራ። ንሱ 
ኸኣ ምስተን ክልተ ጋንታ እዩ ነይሩ። 
ንውጉኣትና፡ ኵነታት ከም ዝተቐያየረ 

ሓበርናዮም። ጸላኢ ብድሕረና ተጠውዩ 
ከም ዘሎን ቃንዛኦም ውሒጦም ክጽመሙ 
ከም ዘለዎምን ሓቢርና ብሰላሕታ ከነዝልቕ 
ጀመርና። ነቲ ኣብ ከብዱ ዝተሃረመ ኣብ 
ባሬላ ተሰኪምና፡ ነቲ ኣብ ሰለፉ ዝተሃርመ 
ማንጁስ ድማ እናሳለናን እናደገፍናን ኣብ 
ውሽጢ ናይ መስርዕና ዕጹው ሳንዱቕ 
ኣእቲና ከነዝልቕ ጕዕዞ ጀሚርና። 
ጸልማት ስለ ዝነበረ ኣነን ካልኣየይን ቅድሚት 

ናይታ መስርዕ እናሓለፍና ብምፍታሽን 
ብምድህሳስን ንመስርዕ መሪሕናያ ስንጭሮ 
ስንጭሮ ገይርና ምሉእ ለይቲ ክንከይድ 
ሓዲርና፡ ወጋሕታ ንኣሃዱና ብቕድሚቶም 
ኣቲናዮም። “መን ኢኻ! መን!” ምስ 
ተበሃሃልና፡ ብጾት ምዃንና ድሕሪ ምርግጋጽ 
ተቐቢሎምና። ኣብ መከላኸሊ መስመር 
ደው ከይበልና፡ ትኽ ኢልና ውጉኣትና 

ተወሳኺ ኣብ ልዕሊ ውልቀ ተዘክሮ ኣፈወርቂ በርሀ፥1) ብዛዕባ ድብያ ቆጋይ፤1) ብዛዕባ ድብያ ቆጋይ፤
ተጋዳላይ ኣፈወርቂ በርሀ፡ ንድብያ ቆጋይ 

ግንቦት 1979 ኣመልኪቱ ኣብ ዓምዲ 
ማህደር ጀጋኑ ኣብ መበል 19 ክፋል 
ተሪኹዎ ዘሎ ዛንታ ኣንቢበዮ። ጽቡቕ’ዩ። 
እንተኾነ፡ ኣብ ጎድኑ ናይ ዝወዓሉ ዝኽሪ 
ብጾቱ ከይወሰኸ ኣብ ናቱ ዝኽሪ ጥራይ 
ስለ ዝተመርኮሰ፡ ብኡ መጠን ሂቡዎ ዘሎ 
ሸፈነ ድሩት እዩ። በዚ ምኽንያት ኣብቲ 
ተረኻ ምልኣት ስለ ዝጎደለኒ ኣባላት ሃንደሳ 
ውድብ ኣብቲ ስርሒት’ቲ ንዝነበረና ዓቢ 
እጃም ኣመልኪተ ንእሽቶ ክገልጽ፥ 
ሃንደሳ ውድብ ህዝባዊ ግንባር፡ ካብ 

ግዜ ምዝላቕ ክሳብ 80ታት ነቲ ከባቢ 
ኣይገደፍናዮን፣ መስመር ከረን ኣፍዓበት 
ቀዋሚ ቦታና እዩ። ፈንጂ ንምቕባር፡ ካብ 
ማ/ምብራቕ ንሳሕልን ብኣንጻሩን ጽርግያ 
በቲኾም ንዝንቀሳቐሱ ተጋደልቲ ኣብ 
ምስግጋርን ናይ ጸላኢ ምንቅስቓስ ኣብ 
ምክትታልን ንነጥፍ ነይርና። ብፍላይ ኣብ 
ግዜ ምዝላቕ፡ ናትና ጋንታ (ጋንታ ወዲ 
ሃንስ) ካብ መስሓሊት ክሳብ ኣፍዓበት፣ 
ጋንታ ግደይ ተኽለ ድማ ናብ ሸነኽ ከረን 
ተኸፋፊለን ክልተ ጋንታ ሃንደሳ ኢና 
ንከታተሎ ዝነበርና። 
እዚ ተጠቒሱ ዘሎ ድብያ ኸኣ ጋንታና 

ኣብ ትከታተሎ ዝነበረት ከባቢ (ቆጋይ) 
ስለ ዝተፈጸመ፡ መስርዕና ኣገዳሲ ዕማም 

ተዋሂቡዋ ነበረ። ብርጌድ 44 ምናልባት 
ንኽልተ ቕነ ዝኣክል ኣብቲ ከባቢ ቀንዮም 
ይኾኑ እዮም። ምምልላስ ናብ ቦታ ድብያ 
(ጽርግያ) ግን ምስታ ብርጌድ ብምትሕብባር 
ክልተ መዓልቲ ኢና ተመላሊስና። ሓንቲ 
መዓልቲ ከይሰለጠና ተመሊስና፣ ካልኣይ 
መዓልቲ ግን ተዓዊትና። ከምቲ ዶ/ር 
ኣፈወርቂ ዝበሎ ቀዳመይቲ ሮኬታት 
ቢኤም ዝጸዓነት መኪና ብኣርፒጂ 
ተሃሪማ ክትቃጸል ምስ ጀመረት፡ ድሕሪኣ 
ዝነበራ ኩለን ደው ኢለን። ሓይልታት 
ብ/44 ነቲ ሰራዊት ጸላኢ ብጠያይት 
ክጭርግፉዎ ከለዉ፡ ናተይ መስርዕ ሃንደሳ 
ድማ ናብተን ቦምባታትን ጠያይትን 
ጽዒነን ደው ዝበላ መካይን ፋሕ ብምባል 
ንምቅጻለን ተማቐልናየን። ሳልባትዮ (እንዳ 
ነዳዲአን) ብምንኳል ኣጭርቕቲ ኣጠልቂና 
ንኹለን 36 መካይን ኣቃጺልና። ምስታ 
ብኣርፒጂ ዝተሃርመት 37 መካይን ጸላኢ 
ምስ ወተሃደራዊ ጽዕነተን ሓምኹሽቲ 
ቀይርናየን።
መራሒ ቦጦሎኒ ኣብ ብ/44 መኮነን 

ተኽለ (ጉብጣን) ንሓንቲ ቡምባታት 
ዝጸዓነት ኤነትረ ባዕሉ እናዘወረ ክሳብ 
መላግቦ ስንጭሮ ኢትጥሓል ኣበጊሱዋ። 
“በጃኻ ኣበይ ከተብጽሓ ኢኻ” እንተተባህለ 

ስቕ በሉ እናበለ እናዘወራ ክሳብ 
ዝተወሰነ ቦታ በጺሑ። ግን፡ 
ካብኡ ንደሓር መንገዲ ከሕልፎ 
ኣይከኣለን። እቶም ሓይልታት 
ጽዕነታ ኣራጊፎም ኣቃጺሎማ 
ከይዶም። 

 ተወልደ ዮሃንስ ዘርኣይ (ፍላንሳ) ተወልደ ዮሃንስ ዘርኣይ (ፍላንሳ) 
ምምሕዳር ደንደን ቲራቮሎምምሕዳር ደንደን ቲራቮሎ

ከነብጽሕ ንድሕሪት ሓሊፍና። ውጉኣትና 
ዝእከቡሉ ዝነበሩ ቦታ ሓደ ዓቢ ሩባ እዩ 
ነይሩ። ኣብቲ ቦታ ንውጉኣትናን ንሓኪም 
ቦጦሎኒ ኣፈወርቂ በርሀ’ውን ተሰናቢትናዮ 
ናብ ብጾትና ተመሊስና። 
ኣብ ዝባን መከላኸሊ መስመርና ምስ 

በጻሕና ብድሕረና ነፋሪት ውግእ መጺኣ 

ኣብቲ ውጉኣትና ዝነበሩዎ ከባቢ ተኲሳ፡ ትኪ 
ነገር’ውን ርኢና። ነቲ ደብዳብ ኣመልኪትና 
ድሒርና ብዘረጋገጽናዮ መሰረት፡ እቲ ከብዱ 
ተወጊኡ ብባሬላ ተሰኪምና ኣብ ሕክምና 
ዘብጻሕናዮ ብጻይና በቲ ደብዳብ ናይታ 
ነፋሪት ተሰዊኡ። እቲ ኣብ ሰለፉ ዝተወግአ 
ብጻይና ግን ሽዑ ሓውዩ፡ ድሒሩ ኣብ 6ይ 
ወራር ተሰዊኡ።
ስለ’ዚ ኣፈወርቂ በርሀ ሳልሳይ ርእስኻ ምስ 

ሓደ ውጉእ ኣይኮንካን ጠፊእካ (ማለት፡ 
ድሕሪት ተሪፍካ።) ምናልባት ምስ ምናሕ 
ግዜ ረሲዕካዮ ክትከውን ኣለካ’ምበር፡ ኣነ ምስ 
ምልእቲ መስርዐይ ምሳኻ ሓቢርና ክልተ 
ውጉኣት ሒዝና ኢና ካብ ድሕሪት ተጓዒዝና 
ንብጾትና ዘርከብናዮም።

ርእሶም ሃብተሚካኤል፡ ርእሶም ሃብተሚካኤል፡ መራሒ መስርዕ መራሒ መስርዕ 
ብርጌድ 4/3121 ነበርብርጌድ 4/3121 ነበር

ርእይቶርእይቶርእይቶርእይቶ
መኣዲ መርዓታትና እውን ንኽሰምር

ካብ መዛግብቲ ታሪኽ  ካብ መዛግብቲ ታሪኽ  
1. ኣብ ጥንታዊ ታሪኽ፥ 1. ኣብ ጥንታዊ ታሪኽ፥ 
   ብእምነትን ዓሌትን ዝተደረኸ ብስጋ 

ናይ ምፍልላይ ጉዳይ፡ ካብ ጥንቲ ዝውቱር 
ከም ዝነበረ ዝጠቅስ ዝገደመ ሓበሬታ ኣሎ። 
ሄሮዱቱስ (Herodotus) ኣብታ ታሪኻት 
(Histories) ዘርእስታ ቅድሚ 2500 
ዓመት ዘዳለዋ ከም ፈላሚት መጽሓፍ 
ታሪኽ  እትፍለጥ (430 BC - ቅድሚ 
ሓባራዊ መዋእል ዝተጻሕፈት) ድርሰቱ 
ጠቒስዎ ኣሎ። ንሱ፡ ኣብ ጥንታዊት ግብጺ፡ 
ጣኦታውያን ኣማልኽቲ ኣብ ዝእመኑሉ 
ዝነበረ መድረኽ፡ ብኻራ ኻልኦት 
ዝተሓርደ ስጋ እንስሳ ዘይምብላዕ ልምዲ 
ከም ዝነበረ ይገልጽ። ሄሮዱቱስ ኣብ ገጽ 
110 ናይቲ ብሄንሪ ኬሪ  (Henry Cary) 
ኣብ 1896 ዝተተርጐመ መጽሓፉ “ዝኾነ 
ግብጻዊ፡ ሰብኣይ ወይ ሰበይቲ፡ ንግሪኻዊ 
ሰብኣይ ኣብ ኣፉ ከይስዕም፡ ብናቱ ካራ፡ 
መጥበሲ ዘንጊን (Spit)፡ ቁራዕን (Cauldron) 
ከይጥቀምን ከምኡ’ውን ብኻራ ግሪኻዊ 
ዝተኸፋፈለ ንጹህ ስጋ ብዕራይ (ላም 
ንጣኦት ኣምላኽ ኣይሲስ/ISIS ቅድስቲ 
ስለዝኾነት ኣይትብላዕን) ከይለክፍ ክልኩል 
እዩ” ዝብል ልምዲ ከም ዝነበረ መዝጊቡ 
ኣሎ። እዚ ብስጋ ምፍልላይ እምበኣር፡ ኣብ 
ጥንታዊ ታሪኽ ነዊሕ ዘመናት ቅድሚ 
ክርስትናን እስላምናን ይዝውተር ከም 
ዝነበረን ኣብ ከባቢና ዝተሓጽረ ብርቂ 
ልማድ ከም ዘይኮነን ዘመልክት እዩ።

2. ጥንታዊ ልምዲ ፈላሻ ወይ 2. ጥንታዊ ልምዲ ፈላሻ ወይ 
ቤተ-እስራኤል፥ ቤተ-እስራኤል፥ 

   ኣይሁዳውያን ኣብቲ ብግሪኻዊ 
መዋእል (Hellenistic Era) ዝፍለጥ 
ጥንታዊ መድረኽ፡ ሃይማኖታዊ ንጽህና/
Purity ንኽዕቅቡን በቲ ዘይኣይሁድ ህዝቢ 
ንኸይረኽሱን (Fear of Contaminat-
tion from gentiles)፡ ብሓባር ምምጋብ 
ዝጽይን ልምዲ ከም ዝነበሮም ይፍለጥ። 
ኣብ ቤተ-መቕደስ ክሳተፉ ዝፍቀደሎም 
ኣመንቲ ድማ፡ ምስ ዘይኣይሁድ (gentiles) 
ዘይተራኸቡ፡ ሬሳ ዘይተንከፉ፡ ናይ ቆርበት 
ሕማም ዘይብሎም፡ ጽግያታ ነጺሁ 7 
መዓልቱ ዘሕለፈት ጓለንስተይቲ፡ …ወዘተ 
ጥራይ ነበሩ። እዚ እገዳ’ዚ ግን፡ ብመንጽሂ 
ሕጽቦ (Ritual bath) ነብሶም ክሳብ ዘጽርዩ 
ጥራይ ዝጸንሕ እዩ። እዚ ልምድ’ዚ ምስ 
ልምዲ ናይቶም እምነት ኣይሁድ ሒዞም፡ 
ኣብ ከባቢና ንልዕሊ ክልተ ሽሕ ዓመታት 
ዝተቐመጡ፡ ቤተ-እስራኤል ወይ ፈላሻ 
(ካብ ፈላሳይ/immigrantimmigrant ዝብል ቃል 
ዝተራዕመ) ተባሂሎም ዝጽውዑ ህዝቢ 
ኣዝዩ ዝመሳሰል እዩ። ኣብ ጎንደርን ሰሜንን 
ወልቃይትን ዝማእከሉ ከባቢታት፡ ኣብ 
መንጎ’ቲ ብእምነት ተዋህዶ ዝዕብለል ቦታ 

ስለ ዝቕመጡ ድማ፡ ኣብ’ዚ ኣልዒልናዮ 
ዘለና ኣርእስቲ ቀጥታዊ ወይ ብተዘዋዋሪ 
ጽልዋ ከም ዝነበሮም ዝግመት እዩ። 
ስለዚ እዩ ድማ፡ ጽሑፋት ታሪኽ ብዛዕባ 
ሓድሕድ ዝምድናታቶም ንዝመዝገብዎ 
ሓበሬታ ምጥቃስ ኣድላዪ ዝኾነ።

   ኣብታ “ፍልቀት ኢትዮጵያውያን 
ኣይሁድ - ታሪኽ ፈላሻ ክሳብ 1920” 
ዘርእስታ ብጀይምስ ኲሪን (James Quir-
rin - The Evolution of the Ethiopian 
Jews) ዝተደርሰት ናይ 1992 መጽሓፍ 
ንዝሰፈረ ጽሑፋት ምጥቃስ፡ ነቲ ጽልዋ 

ንምርድኡ ሓጋዚ እዩ።
     ኣብ ገጻት 4-5 “ቤተ እስራኤል 

ወይ ፈላሻ፡ ምስቲ ዝነብሩሉ ህዝበ 
ክርስትያን ብባህሊ ብዙሕ ዘመሳስሎም 
ኣሎ። ክዳውንቶም ሓደ ዓይነት እዩ። 
ዝበልዕዎ መግብታት እውን ኣይፈላለን 
(ብዘይካ ፈላሻ ጥረ ስጋ ዘይበልዑ 
ምዃኖም)። ምስ ኩሉ ተመሳስሊ 
ባህሎም ግን፡ እቶም ቤተ-እስራኤል 
ምስ ሕብረተሰብ ክርስትያን ብድሩት 
ኣገባብ እዮም ዝራኸቡ። ኣብ መንጎኦም 
መውስቦ የልቦን፡ ኣብ ቤቶም እውን 
ኣይተኣታተዉን። እዞም ቤተ እስራኤል 
ንኢደ ጥበባዊ ፍርያቶም (ብጥበብ ወርቂ፡ 
ሓጺን ካይላ ክእለታት ዝተፈልጡ እዮም 
ነይሮም) ዝኽፈልዎ ገንዘብ፡ በቲ ካብኦም 
ዘይኮነ ሰብ ምእንቲ ከይትንከፉ፡ ኣብ ሸሓኒ 
ማይ ይቕበልዎ ነበሩ። ዘይኮነ ሰብ እንተ 
ተንኪፍዎምን ተዛሪብዎምን ድማ፡ ነብሶም 
ከንጽሁ ኣካላቶምን ክዳኖምን ይሓጽቡ 
ነበሩ።” ዝብል ንረክብ። 
 ኣብዚ ዝተጠቕሰ መጽሓፍ፡ ኣብ ገጽ 

152 ድማ “ብሓፈሻ ክርአ እንከሎ፡ 
ኣመንቲ ክርስትናን ቤተ እስራኤልን 
ንእገዳ መግቢ ብዝምልከት ተመሳሳልቲ 
እዮም። ክልቲኦም ኣብ ሕርዶት ዝጽልዩዎ 
ነናቶም ቃላት ክህልዎም እንከሎ፡ ብኣማኒ 
ሃይማኖቶም ዝተሓርደ ስጋ ጥራይ 
ይበልዑ። ክልቲኦም ነቲ ንጹህ ዘይሓስብዎ 
ናይቲ ካልእ ኣጠባብሓ እንስሳ ይነጽጉ” 
ይብል።
   ብካልእ ወገን እቶም ክርስትያን ኣብ 

ልዕሊ ፈላሻ ዝነበሮም ንዕቀት’ውን ተጠቒሱ 
ኣሎ። ንሱ ኣብ ገጽ 110 ናይዚ ዝተጠቕሰ 
መጽሓፍ “ከም ኣጠማምታ ኣምሓራ፡ 

እቶም ዘይክርስትያንን መሬት-ኣልቦ 
ደርብታትን ኣብ ትሕቲኦም፡ በብደረጃኦም 
በዚ ዝስዕብ ተርታ ይምደቡ፥- እስላም፡ 
ቅማንት፡ ቤተ-እስራኤል (ፈላሻ፡) ዋይቶ፡ 
ሻንቅላ” ይብል። 
   ኣብ ገጽ 111 ቀጺሉ “ህዝቢ ኣምሓራ 

ዕቡይን ንንኣሽቱ ብሄራት ብዓሌታዊ 
ኣድልዎ ዝጥምትን እዩ ነይሩ። ንኣብነት፡ 
እስላም ዝሓረድዎ ስጋ ኣይበልዑን፡ እስላም ዝሓረድዎ ስጋ ኣይበልዑን፡ 
እስላም ዝሰተዩላ ኩባያ፡ ነቲ ርኹስ መንፈስ 
ንምርሓቕ ሰለስተ ግዜ ብምጽላይን 
ብምስትንፋስን ከየንጽሁ ኣይጥቀሙላን…” 
ይብል። ኣብ ርእሲ ፈላሻ ከኣ ዝያዳ ስግኣት 

ዝነበሮም ይመስል። ኣብዚ ዝጠቐስናዮ ገጽ 
“ክርስትያን ነቶም ፈላሻ ከም ርኹሳትን 
ሓደገኛታትን ይቘጽሩዎም… ቡዳን 
እኩይ ዓይኒን (Evil-Eye) (Evil-Eye) ከምዘለዎም 
ገይሮም ይኸሱዎም….” ዝብል ሰፊሩ 
ኣሎ። 
 እዚ ኣብ ሃይማኖት ዝተመርኰሰ 

ጥንታዊ ዝምድናታት ኣህዛብ’ዚ፡ ኣብቲ 
ክሳብ ዘመንና ዝበጽሐ ናይ ኣመጋግባ 
ፍልልያት ጽልዋ ከም ዝሓደገ ክውሰድ 
ይከኣል። 

ቀርኒ ኣፍሪቃን ሃይማኖታዊ ቀርኒ ኣፍሪቃን ሃይማኖታዊ 
ረጽምታትንረጽምታትን

  ኣብ ዝሓለፊ 5-6 ዘመናት፡ ዞባ 
ቀርኒ ኣፍሪቃ ብዙሕ ሃይማኖታዊ 
ኲናት ከም ዝተኻየደሉን ብዙሕ 
ድማ ከም ዝተጻሕፈሉን ዝፍለጥ እዩ። 
ምናልባት ኣመንቲ ክልቲኡ ሃይማኖታት 
ብተመጣጣኒ ብዝሒ ዝርከበሉ ናይ 
ቅንቅን ከባቢ ኮይኑ ስለዝጸንሐን ሓደ 
ኣብ ርእሲ’ቲ ካልእ ድማ ብምሉእነት 
ስለ ዘይተዓወተን፡ ዝያዳ ካልእ ከባቢታት 
ኣፍሪቃ ብዘየዕርፍ ሃይማኖታዊ ኲናት 
ዝተሓመሰ ዞባ እዩ። ኣብዚ ዞባ ነገስታት 
ግዝኣታቶም ከስፋሕፍሑን እምነቶም 
ኣብ ልዕሊ ኣህዛብ ከስገድዱን ዘበገስዎ 
ረጽምታትን ዓበይቲ ውግኣትን ኣዝዩ 
ብዙሕ እዩ። 
 ብፍሉይነት፡ ነዚ ዘልዓልናዮ ናይ ኣመጋግባ 

ፍልልያትን ናይ ስጋ ምንጽጻግን ብዝያዳ 
ከም ዝጸለዉ ዝግመቱ ኣብ ሰለስተ ዘመናት 
(16,17,19 ክፍላተ ዘመን) ዝተፈጸሙ 
ታሪኽ ክጠቅስ መሪጸ ኣሎኹ። ቅድሚ 

ናብቲ ኣብነታት ታሪኽ ምእታውናን 
ብወጻእተኛታትን ብኢትዮጵያውያንን 
ዝተተረኸ ፍጻመታት ታሪኽ ምጥቃስናን 
ግን፡ ቅድሚ 19 ክፍለ ዘመን ዝነበረ 
መጸውዒ ንግስነታትን ግዝኣታትን ምስዚ 
ዘመናዊ ኣቃውማ ሃገራትን ከደናግር 
ስለዝኽእል፡ ነቲ (ኢትዮጵያ (Ethiopia)  
ወይ ሃገረ ሓበሻ (Abyssinya) ዝብል 
መጸውዒታት ከነብርሆ ኣድላዪ እዩ። 
ትሪሚንግሃም (J. Spencer Trimingh-
ham) ኣብታ “እስልምና ኣብ ኢትዮጵያ” 
(Islam in Ethiopia) ዘርእስታ ናይ 
1952 መጽሓፉ፡ ኣብ መቕድም፡ ንዘነጸሮ 

መግለጺን ኣብ ዊኪፒድያ ዝርከብ ሓበሬታ 
ብምውሳኽን ክንጠቕሶ ድማ ሓጋዚ እዩ።
 “ካብ ምድንጋር ንምድሓን፡ እቲ ሓበሻ 

‘Abyssinia’ ‘Abyssinia’ ዝብል ቃል ነቲ ኣብ ታሪኽ 
ብኸበሳዊ ንግስነታት ዝፍለጥ መሬት፡ 
ብሴማዊ ስልጣነ ናይ ደቡብ ዓረብ 
ዝተጸልወን ድሒሩ ክርስትና ዝተቐበለን፡ 
ቋንቋታት ግእዝ፡ ትግርኛን ኣምሓርኛን 
ዝዛረቡ ኣህዛብ ዝነብሩዎ ቦታ ዝጠቅስ እዩ። 
እቲ ኢትዮጵያ ዝብል ቃል ግን፡ ኣብዚ 
መጽሓፈይ ንዝሰፍሐ ከባቢ ዝውክል እዩ። 
ብዘይካ ነታ ብምነሊክ ካልኣይ ዝቖመትን፡ 
ሕጂ ብሃይለስላሰ እትግዛእን ዘላ ዘመናዊት 
ኢትዮጵያ ኣብ ዝጠቕሰሉ፡ እቲ ኢትዮጵያ 
ዝብል ስም ነቲ ኣብ ሰሜናዊ ምብራቕ 
ኣፍሪቃ ዝርከብ ሰፊሕ ጅዮግራፍያዊ ዞባ 
ማለት ንኹሎም ኣብ ኤርትራ፡ ኢትዮጵያ፡ 
ጅቡቲ (ትሕቲ መግዛእቲ ፈረንሳ)፡ 
ብብሪጣንያን ብጣልያንን ዝግዛእ ክፋላት 
ሶማልን ዘጠቓልል እዩ” ክብል ገሊጹዎ 
ኣሎ። 
ሓቁ እዩ፡ “ኢትዮጵያ” ዝብል ጥንታዊ 

ቃል፡ መጸውዒ ናይቲ ኣብ ደቡብ ሰሃራ 
ዝነብር ጸሊም ህዝቢ ኣፍሪቃ እዩ ነይሩ። 
“ኣብ ግሪኸ-ሮማዊ ጽሑፋትን ኣብ 
መጽሓፍ ቅዱስን ዝጥቀስ “ኢትዮጵያ” 
ዝብል ስም፡ ነቲ ጥንታዊ ኑብያ ወይ ኩሽ 
ዝምልከት እዩ ነይሩ። ኣብ 3ይ ክፍለ 
ዘመን፡ “ንግስነት ኣኽሱም ብምዕራብ ምስ 
ኢትዮጵያ (ኑብያ ወይ ናይ ሕጂ ሱዳን) 
ይዳወብ” ነይሩ ዝብል ሓበሬታ’ውን፡ ኣብቲ 
ንኣመጻጽኣ ናይቲ ቃል ዝገልጽ ክፋል 
ዊኪፒድያ ብንጹር ሰፊሩ ኣሎ። ስለዚ 
ድማ ነበብቲ፡ ቅድሚ 19 ክፍለ ዘመን 
ኣብ ዝነበረ ታሪኽ፡ እቲ ኢትዮጵያ ዝብል 

ስም ኣብ ዝጥቀሰሉ፡ በቲ ቀዳማይ ሰፊሕን 
ጥንታውን ትርጉሙ ክግንዘብዎ ኣድላዪ 
እዩ። 

 ኲናት1529-1543 (ወራር  ኲናት1529-1543 (ወራር 
ኣሕመድ ግራኝ)ኣሕመድ ግራኝ)

   ብኣሕመድ ግራኝ ዝምራሕ 
እስላማዊ ሓይሊ (ዘበነ ስልጣን ኣዳል’ውን 
ይብሃል) ብሃረሪ፡ ዓፈርን ሶማላውያን 
ሃዲያን ዝቖመ፡ ብኦቶማን ቱርካውያንን 
ኣዕራብን ሰፊሕ ደገፍ ናይ ሰብን ኣጽዋርን 
ዝነበሮ እዩ። ካብ ሃረር ተበጊሱ፡ ንሃጸይ 
ልብነድንግል ደፊኡ ንዝተቘጻጸሮ ህዝቢ 
እና’ኣመስለመ ድማ ንዳርጋ ሰለስተ ርብዒ 
መሬት ሓበሻ ኣብ ግዝኣቱ ዘእተወሉ ሰፊሕ 
ኲናት ኣካየደ። ሃጸይ ልብነድንግል፡ ንወራር 
ኣሕመድ ግራኝ ንበይኑ ክከላኸል ከም 
ዘይክእል ምስ ኣመነ፡ ንንጉስ ፖርቱጋልን 
ንሊቀ ጳጳስ ካቶሊካዊት ሮማን ካብ ወራር 
እስላም ከድሕንዎ ተማሕጸኖም። ንሱን 
መንግስቱን ድማ ናይ ሊዝቦን (ፖርቱጋል)
ን ናይ ካቶሊካዊት ሮማን ተገዛእቲ ክኾኑ 
ዝመባጻዕ መልእኽቲ ለኣኸ። በዚ ድማ 
ሰራዊት ፖርቱጋል ኣብ ጎኑ ከም ዝተሰለፉ፡ 
ኣብ ገጽ 55-64 ናይቲ “የኢትዮጵያ ታሪክ፡ 
ከሃጸይ ልብነድንግል እስከ ዓጼ ቴዎድሮስ” 
ብተክለጻድቅ መኲርያ (1958) ተመዝጊቡ 
ኣሎ። 
 በዚ መሰረት ክሪስቶቫው ዳጋማ 

ዝመርሖም 400 ሰራዊት ፖርቱጋል፡ 
ምስ ሓደስቲ ኣጽዋሮም ናብ ‘ኢትዮጵያ’ 
ኣተዉ። ኣብ 1542 ከኣ፡ ምስ ሓይልታት 
ሃጸይ ገለውዴዎስ (ሃጸይ ልብነድንግል 1541 
ሞይቶም) ኮይኖም ተደጋጋሚ ግጥማት 
ብምክያድ፡ ወተሃደራት ፖርቱጋል ክሳብ 140 
ጥራይ ዝተርፉ ተዋግኡ። ኣብ መወዳእታ፡ 
እቶም ዝተረፉ ፖርቱጊዛውያንን ዓቕሙ 
ዘደልደለ ሰራዊት ንጉስ ገላውዴዎስን፡ 
ንኣሕመድ ግራኝ ኣብ ውግእ ከባቢ ወሎ፡ 
ኣብ ለካቲት 1543 ቀተልዎ። ሰራዊት 
ግራኝ ድሕሪ ሞት መራሒኦም ተበታተኑን 
ናብ ሃረር ተመልሱን። እዚ ን15 ዓመት 
(1529-1543) ዝቐጸለ ሃይማኖታዊ ኲናት፡ 
ብኽልቲኡ ወገን ኣማእታት ኣሽሓት ህዝቢ 
ዘህለቐን ኣማኢት ኣብያተ ክርስትያንን 
መሳጊድን ዝዓነወሉን፡ ሰባት ካብ ክርስትያን 
ናብ እስላም፡ ካብ እስላም ናብ ክርስትያን 
እምነቶም ክቐያይሩ ዝተገደዱሉን መሪር 
እዋን ነበረ። በዚ ድማ እዚ ፍጻመ’ዚ 
ንዝምድና ክልቲኡ ሃይማኖታት ከም 
ዘረሓሓቐ ዝወስዱዎ ኣለዉ።
ጥላሁን በጁታል ዘለለው ዝተባህለ 

ኢትዮጵያዊ ኣብታ The Semiotics of 
Christian Islam Knife. Meat and 
Knife as Markers of Religious Ident-
tity ዝሰመያ መጽናዕታዊት ዓንቀጹ፡ ኣብ 
ገጽ 56፡ ነታ ብTriminigham “Islam in 
Ethiopia” እትብል ናይ 1952 መጽሓፍ 
ብምጥቃስ፡ “እዚ ናይ ክርስትያንን እስላምን 
ናይ ስጋ ፍልልያት፡ መዓስ ከም ዝጀመረ 
ብልክዕን ብዘየወላውልን ዘይፍለጥ’ኳ 
እንተኾነ፡ ኣብ መንጎ’ቲ ብሃጸይ ልብነድንግል 
ዝምራሕ ክርስትያናዊ ሓበሻዊ ንግስነትን፡ 
ብኣሕመድ ግራኝ ዝምራሕ እስላማዊ 
ሱልጣናት ኣዳልን ካብ 1529-1543 
ዝተኻየደ መሪር ውግእ ንዝምድና ክልቲኡ 
እምነታት ዘበላሸወን ነቲ ምንጽጻግ ዘጋደደን 
ልምዲ ክኸውን ይኽእል” ዝብል ገምጋም 
ሂቡሉ ኣሎ።

         ይቕጽል. . .         ይቕጽል. . .

የማነ ዳዊት ግደ

ኣብ ዝሓለፈ ክፋል ናይዚ ጽሑፍ’ዚ፡ 
መራሕቲ ሃይማኖት ኩለን እምነታት 
ኤርትራ፡ ምፍልላይ ስጋ እስላምን 
ክስታንን ሃይማኖታዊ መምርሒ 
ከምዘይኮነ ንመጽሔት ሕውየት 
ዝሃቡዎ መብርሂ ኣቕሪበ ነይረ። 
ሃይማኖታዊ መምርሒ እንተዘይኮይኑ፡ 
ታሪኻዊ ኣመጻጽኣኡ እንታይ ክኸውን 
ከምዝኽእል ንምፍላጥ ብዓቕመይ 
ዘካየድኩዎ ዳህሳስ ታሪኻዊ ጽሑፋት 
ይስዕብ፥  

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

Bisha Mining Share Company is inviting applicants for the following 
position for Bisha site project.
1.	 Position: Project Mechanical Engineer

 Department: Processing and Underground Operations
 Number required: One (01)

Primary Purpose
•	 Project Engineer will specialize in project execution and be 

responsible for project engineering planning, procurement and 
execution of projects.

ESSENTIAL FUNCTIONS
•	 Prepare, schedule, coordinate and monitor the assigned project 

engineering works 

•	 Monitor compliance to applicable codes, practices, QA/QC policies, 
performance standards and specifications 

•	 Interact daily with the clients to interpret their needs and requirements 
and represent them in the field 

•	 Perform overall quality control of the work (budget, schedule, plans, 
personnel’s performance) and report regularly on project status 

•	 Assign responsibilities and mentor project team 

•	 Cooperate and communicate effectively with Project Superintendent and 
other project participants to provide assistance and technical support 

•	 Review project mechanical engineering deliverables and initiate 
appropriate corrective actions

TASK DESCRIPTION EXPANDED TO CORE PERFORMANCE 
AREAS

•	 Planning
•	 Executing
•	 Closure

Unique requirements/other information
•	 Attention to detail and ability to enforce engineering standards as 

required by specifications. 
•	 Excellent understanding of quality management systems on 

complete project life cycle. 
•	 Candidate must be physically and medically fit.

Qualifications: Knowledge and Experience
o	 Recognized trade certificate in 

engineering.
o	 Certification from an 

internationally recognized 
engineering body.

o	 At least 10 years of continuous 
experience in a similar role 
in mining, engineering and 
construction background

o	 Advance understanding in 
project engineering and project 
life cycle management 

o	 Ability to formalize 
engineering procedures, 
templates and structures on 
projects

Technical Skills Behavioral Skills
o	 Proven working experience as a 

Project Engineer 
o	 Advanced MS Office skills
o	 Familiarity with engineering 

rules, regulations, best practices 
and performance standards

o	 Ability to work with multiple 
discipline projects.

o	 Project management and 
supervision skills

o	 Assertiveness
o	 Good communication skills
o	 Organized
o	 Team player

2.	 Position: Senior Underground Planning Engineer

 Department: Processing and Underground Operations
 Number required: One (01)

Primary Purpose

•	 Assist the Underground Chief Mining Engineer with planning, 
scheduling, coordination, monitoring, and management of all 
underground projects.

TASK DESCRIPTION EXPANDED TO CORE PERFORMANCE 
AREAS

•	 Underground Project Planning and Management
•	 Administration
•	 Budgeting
•	 Mine Engineering
•	 Report Writing

Unique requirements/other information
•	 The candidate must be Physically and Medically fit.

Qualifications: Knowledge and Experience
o	 Degree in Mining Engineering
o	 Qualification in Business 

Administration/Project 
Management is desirable

o	 Minimum of 7 years’ experience 
in the mining industry.

o	 5+ years working experience in 
hard rock underground mining.

o	 Experience in zinc or other base 
metal mining is essential.

o	 International experience is 
desirable particularly in Africa

Technical Skills Behavioral Skills
o	 Computer Literacy

• MS Office – Intermediate, 
Excel – Advanced; MS project 
– Advanced).
• Competent in mining and 
scheduling software, i.e., 
Surpac, Datamine, Deswik, 
VentSim, Map-3D

o	 Strategic planning, Project 
planning, Budgeting.

o	 Plan, organise, and execution., 
Risk management and 
assessment. Analytical and 
Problem solving.

o	 Technical Report writing, 
A good knowledge of the 
mineral reporting codes, 
including the NI43-101 and 
JORC code, Cost modelling

o	 Communications, Ability to 
work in multi-disciplinary 
environment.

o	 Ability to conduct Engineering 
matters to various levels.

o	 Interpersonal skills.
o	 Ability to work under pressure 

and achieve project milestones.
o	 Good leadership skills

VACANCY ANNOUNCEMENT

General Information and other requirements:
•	 Place of Work: 	             Bisha.
•	 Salary:                               As per Company salary scale.
•	 Type of Contract:             Indefinite

Additional requirements for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work 

experience credentials, a copy of your National Identity 
Card etc.).

•	 Only shortlisted applicants will be considered as potential 
candidates for an interview.

•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of 

publication in the Newspaper.
Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ምልክታምልክታምልክታምልክታ
ናጽነት ደስበለ -ሓበን ገብረኣምላኽ- ሳምራዊት መለስናጽነት ደስበለ -ሓበን ገብረኣምላኽ- ሳምራዊት መለስ

1.	 3.Position: HME Operator
Department: Processing and Underground Operations
Number required: One (02)

Primary Purpose
•	 To plan sectional activities and drive the loader to move economic metal bearing ore /concentrate from shade 

to appropriate tips, 
•	 Supervise sectional   activities to ensure compliance with requirements and transport materials/equipment to   

various production locations to facilitate production continuity
TASK DESCRIPTION EXPANDED TO CORE PERFORMANCE AREAS 

•	 Planning
•	 Implementation of the plan
•	 Reporting 

Unique requirements / other information
•	 Ability to operate all underground equipment
•	 The candidate must be Physically and Medically fit.

Qualifications: Knowledge and Experience
o	Trade certification to operate 

underground Loader, Dump truck, 
Rigs, and ancillaries’ equipment.

o	Valid blasting license. 
o	Valid driver’s license

o	5 years working experience in underground mining environment.
o	Prior experience as a Loader/Dump truck /rig Operator.
o	Prior experience operating remote LH410, XTUW-5, ST 18, LH17i, 

remote R2900 Loaders or similar. 
o	Prior experience operating XTIUI- 20, TH 545,MT 42 Dump trucks or 

similar
o	Prior experience operating DL321, DD321 
o	Prior experience operating underground support equipment
o	Read & write English language.
o	Able to perform basic machinery troubleshooting task.

Technical Skills Behavioral Skills
o	Ability to work long shifts both 

day and night shift.
o	Risk management and assessment.
o	Analytical and Problem solving
o	Excellent Hand-Eye Coordination

o	Ability to work under pressure.
o	Take instruction from supervisor/crew leaders, Excellent teamwork skills, 

Excellent Communication skill, Ability to work towards strict deadlines, 
Interpersonal skills

4 Position: Shift Supervisor
Department: Processing and Underground Operations
Number required: one (01)

Primary Purpose
•	 To organize and supervise the shift operations concerning mechanized drilling, lashing, and tramming of ore 

to ensure safe attainment of set targets.
•	 Accountable for delivering individual and team production targets and coaching/mentoring of team. 
•	 Contribute as a member of a committed, high-performance team. 
•	 Provide visible leadership of the underground mine production operations and all other related.

TASK DESCRIPTION EXPANDED TO CORE PERFORMANCE AREAS 
•	 To ensure that set targets are achieved
•	 To prevent injury to personnel and safeguard company property.
•	 To enhance their performance
•	 To meet statutory requirements
•	 To ensure effective and efficient completion of task
•	 To provide information for attention/decision making
•	 Health, Safety and Environment

Unique Requirements / Other Information 
•	 The candidate must be Physically and Medically fit. 

Qualifications: Knowledge and Experience
o	Diploma in mining or equivalent experience 

in underground, Valid Blasting License, 
Valid First Aid Certificate, Experience in 
underground hard rock mining is essential 
with SLOS

o	3 years progression through lower ranks.
o	7 years typical underground mining experience following 

qualification.
o	Knowledge of blasting operation techniques
o	Knowledge of Mine layouts
o	Knowledge of use underground equipment and machinery as 

well as explosive regulations.
Technical Skills Behavioral Skills
o	Supervisory skills-ability to organize and co-

ordinate including good liaison with other 
departments, Basic Computer Literacy, Good 
English written, verbal and organisational 
skills, Ability to lead a team, Excellent 
hazard awareness, Strong Supervisory Skill 
and ability to lead a team

o	Highly organized with the ability to work independently and 
under pressure, Organizational skill with Ability to work under 
pressure, Problem solving and analytical skills, Interpersonal 
skills, Strong communication skills, Commitment to safe 
work practices, Self-motivated, Acting in sense of urgency, 
Accountable personality

General Information and other requirements:
•	 Place of Work: 	             Bisha.
•	 Salary:                               As per 

Company salary scale.
•	 Type of Contract:             Indefinite

Additional requirements for Nationals: 
•	 Having fulfilled his/her National Service 

obligation and provide evidence of 
release paper from the Ministry of 
Defense. 

•	 Present clearance paper from current/last 
employer.

•	 Testimonial documents to be attached 
(CV, work experience credentials, a copy 
of your National Identity Card etc.).

•	 Only shortlisted applicants will be 
considered as potential candidates for an 
interview.

•	 Application documents will not be 
returned to sender.

•	 All applications should be sent through 
the post office.

•	 Deadline for application: 10 days from 
the day of publication in the Newspaper.

Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.

VACANCY ANNOUNCEMENT

ካብ ዞባታትካብ ዞባታትካብ ዞባታትካብ ዞባታት
ኣብ ‘ሃዳሙ’ ዝተረኽቡ ኣሰራት፡ ንዝያዳ ምርምር ኣፍ-ደገ ይኸፍቱ!ኣብ ‘ሃዳሙ’ ዝተረኽቡ ኣሰራት፡ ንዝያዳ ምርምር ኣፍ-ደገ ይኸፍቱ!

 ጥንታውያን ኣሰራት መወከሲ ባህልን 
ማሕበራዊ ህይወትን ናይ ዝሓለፉ 
ሕብረተሰብ እዮም። በዚ ከኣ፡ ኣገዳስነቶም 
ተራእዩ፡ ተመራመርቲ ስነ ጥንቲ ዝለዓለ 
ጠመተ ሂቦም ይድህስስዎም። ምኽንያቱ፡ 
ኣብ ትማሊ ዝነበረ ሕብረተሰብ ንሎሚ 
ይውክል ክሳብ ዝኾነ፡ ዕቱብ ዳህሳስን 
መጽናዕትን ስለ ዘድሊ። ስለዚ፡ ስነ 
ሕብረተሰብ ጥንታዊ ባህሊ ኮነ ቅርሲ ኣብ 
ምዕቃብ ክነጥፍ ልዑል ተራን ሓላፍነትን 
ኣለዎ።

ኣብ ኤርትራ’ውን፡ ኣብ በበይኑ እዋናት፡ 
ንታሪኽን ባህልን ሕብረተሰብ ኤርትራ 
ዝገልጹ ብርክት ዝበሉ ቅርስታት ብሃገር 
ደረጃ ኣብ ዝተፈላለየ ቦታታት ተረኺቦም 
እዮም። እዞም ቅርስታት ድማ፡ ገሊኦም 
ኣብ ምድሪ፡ ገሊኦም ከኣ ኣብ ባሕሪ 
ዝተረኽቡ ምዃኖም፡ ሰነዳት ቤተ መዘክር 
ኤርትራ ይሕብሩ። 
ኣብ ንኡስ ዞባ ደቀምሓረ ምምሕዳር 

ከባቢ ሃዳሙ፡ ናብ ጎቦ ኣብ ዝወስድ 
መንገዲ፡ ምትዕርራይ እናተገብረ ከሎ፡ 
ዝተፈላለየ ዓቐንን ቅርጽን ዘለዎም 
ዓታሩ፡ ብኣቶ ክፍለ ፍስሃጽዮን ተቐማጢ 
ምምሕዳር ሃዳሙ ተረኺቦም ኣለዉ። ኣቶ 
ክፍለ፡ ነቲ ዝረኸቦ ጥንታዊ ኣሰራት ሒዙ፡ 
ብቐጥታ’ዩ ናብ ምምሕዳር ንኡስ ዞባ 
ደቀምሕረ ኣምሪሑ። እቲ ሓበሬታ ከኣ፡ 
ብመንገዲ ኮምሽን ባህልን ስፖርትን ንኡስ 
ዞባ ደቀምሓረ ኣቢሉ፡ ናብ ተመራመርቲ 
ስነ ጥንቲ ምስ በጽሐ፡ ኩዕታ ብ10 
መስከረም 2025 ጀሚሩ። 
እቶም ተረኺቦም ዘለዉ፡ ዝተፈላለየ 

ስርሓት ካይላ ኮይኖም፡ ከም ዓታሩ፡ 
ዕንቁታት፡ ናይ ወርቂ ስልማት፡ ከምኡ’ውን 

ኣቶ ክፍለ ፍስሃጽዮን (ብጸጋም ዘሎ) ምስክር እናተቐበለ

ኣቶ ኪዳነ ፍስሃየ

ዶ/ር ጸጋይ መዲን

ብስራት ተመስገን

ናይ ሰብ ኣዕጽምቲ ዘጠቓለሉ ኣሰራት 
እዮም። ብክኢላታት ተፋሒሮም ምስ 
ተኣከቡ ድማ፡ ኣብ ክፍሊ ስነ ጥንቲ 
ተዓቂቦም መርመራ ይካየደሎም ኣሎ። ነዚ 
ኩዕታ ዝዳህሰሱ፡ ሓሙሽተ ተመራመርቲ 
ስነ ጥንቲ ኣባላት ኮምሽን ባህልን ስፖርትን 
ኤርትራ ኮይኖም፡ ነቲ ዝተረኽበ ኣሰር 
ብዝግባእ ጥንቃቐ’ዮም ክእክብዎ በቒዖም 
ዘለዉ። 
ምፍሓር ጥንታውያን ኣሰራት ከቢድ 

ብድሆ ዝሓትት’ዩ። ሓደ ኩዕታ፡ ከከም 

ኩነታቱ፡ ካብ ወርሒ ክሳብ ዓመታት 
ክቕጽል ይኽእል። ኣብ ንኡስ ዞባ 
ደቀምሓረ ዝተረኽበ ኣሰር ግን፡ ኣብ 
ሓውሲ ሑጻ ሓመድ ስለ ዝተረኽበ’ሞ 
ነቲ ኩዕታ ስለ ዘቕለሎ፡ ኣብ ውሱን 
መዓልታት ክዛዘም ክኢሉ።    
ነቲ ኩዕታ ዝመርሕ ዘሎ ተመራማሪ 

ስነ ጥንቲ ዶክተር ጸጋይ መዲን ኣብ 
ዝሃቦ ሓበሬታ፡ ቅድሚ ሕጂ ብዝገበሮ 
መጽናዕቲ፡ ንኡስ ዞባ ደቀምሓረ ሃብታም 
ትሕዝቶ ቅርሲ ዝሓቖፈ ከባቢ ምዃኑ 
ብምግላጽ፡ እዚ ተረኺቡ ዘሎ ኣሰራት 
ድማ፡ ኣብ’ቲ ንኡስ ዞባ ንዝያዳ ዳህሳስን 
ምርምርን ዝደፍእ ከም ዝኸውን ሓቢሩ። 
ነቲ ኣሰራት ንዝረኸበ ተቐማጣይ ሃዳሙ 
ኣቶ ክፍለ ፍስሃጽዮን፡ ስለ ተገዳስነቱን 
ንቕሓቱን መጕሱ። ካልኦት ዜጋታት’ውን፡ 
ኣሰራት ምስ ዝረኽቡ ተመሳሳሊ ተበግሶ 
ክገብሩ ኣዘኻኺሩ። ኣብ ምስራሕ 
ጽርግያን ምዅዓት መሬትን ተዋፊሮም 
ዝተፈላለየ ልምዓታዊ ንጥፈታት ዘካይዱ 
ዘለዉ ዜጋታት ድማ፡ ኣብ’ቲ ዝገብርዎ 
ስራሓት፡ ከምዚ ናይ ንኡስ ዞባ ደቀምሓረ 
ኣሰራትን ካልእ ጥንታዊ ነገራትን ክረኽቡ 

ስለ ዝኽእሉ፡ ብንቕሓት ግንዛበኦም 
ከዕብዩን ናብ ዝምልከቶ ኣካል ሓበሬታ 
ከመሓላልፉን ኣዘኻኺሩ። 
ኣብ 2006 ዓ.ም፡ ኣብ ከባቢ ኣውሊዕጸሩ፡ 

ኣፈልባ፡ ኮርባርያ፡ መጻሉን ሃዳሙን፡ ብዛዕባ 
ኣሰራት ስነ ጥንቲ ዝምልከት ሓፈሻዊ 
መጽናዕቲ ተኻይዱ ከም ዝንበረ፡ ዶክተር 
ጸጋይ መዲን ይገልጽ። ንኣብነት፡ ኣብ ንኡስ 
ዞባ ደቀምሐረ ዝርከብ፡ ማእከል መሰልጠኒ 
ሓይልታት ጸጥታን ፖሊስን ኤርትራ፡ 
ክህነጽ ከሎ፡ ዝተፈላለየ ኣሰራት ከም 
ዝተረኽቡ ይሕብር። ኣብ ኮርባርያ’ውን፡ 
መዛብር ኣብ ዝተባህለ ቦታ፡ ንሰለስተ ወርሒ 
ዝተኻየደ ዓሚቝ መጽናዕቲ ተገይሩ፡ ገለ 
ኣሰራት’ውን ተረኺቡ እዩ። ብተመሳሳሊ፡ 
ኣብ’ዚ ጸሓያዊ ጸዓት ዝዋደደሉ ዘሎ 
ጎቦ ሃዳሙ እውን፡ ኣሰራት ተረኺቦም 
ነይሮም። እዞም ዝተረኽቡ ቅርስታት፡ 
ተወሳኺ መጽናዕትታትን ምርምርን 
ዘድልዮም’ኳ እንተ ኾነ፡ ብሓፈሻ ክርአ 
እንከሎ ድማ፡ ኣካል ናይ’ቲ ኣብ ከበሳ 
ዝነበረ ስልጣነታት ሕብረተሰብ ኤርትራ 
ምዃኖም፡ ዶክተር ጸጋይ የብርህ። እዞም 
ሕጂን ኣቐዲሞምን ኣብ ንኡስ ዞባ 
ደቀምሓረ ተረኺቦም ዘለዉ ኣሰራት 
ድማ፡ ነቶም ቅድሚ ሕጂ ዝተገብሩ 
መጽናዕትታት ዘራጉዱ ርኽበታት ስለ 
ዝኾኑ፡ ኣብኦም ዘተኮረ ዳህሳስን ምርምርን 
ክሕይል ከም ዘለዎ ኣገንዚቡ። 
ስነ ጥንቲ ካብ ቅርስታት ተበጊሱ 

ንሕብረተሰብ ዘጽንዕ ዓውዲ ስነ ፍልጠት 
እዩ። እዚ ዓውዲ እዚ፡ ኣብ ታሪኽ 
መረጋገጽን መወከስን ዝኾኑ ኣሰራት 
ዝስንድ፣ ካብ’ቲ ዝተረኽበ ናይ ኣስከሬን 
ጥንታዊ ኣሰራት ተበጊሱ፡ ብዛዕባ ዝጸነቱ 
ዓሌታት ህዝቢ ይኹን እንስሳታት ንጹር 
ሓበሬታ ዝህብ እዩ። ተመራመርቲ ናይ’ዚ 
ዓውዲ ድማ እኹል መሳርሒ ዝዓጠቑ 
ክሳብ ዝኾኑ፡ ነቲ ዝተረኽበ ኣሰራት 
ብዝግባእ መርሚሮም፡ ክንደይ ዓመት 
ከም ዝገበረ ዝሕብሩ፣ ብዛዕባ’ቲ ሕሉፍ 
መድረኽ እኹል መረዳእታ ዝህቡ 
እዮም። 
ኣብ ንኡስ ዞባ ደቀምሓረ ተረኺቦም 

ዘለዉ ኣሰራት፡ እዚ ዝስዕብ ኣቃውማ 
ዝጸንሖም እዮም። ብምሉኦም ድማ ኣብ 
መቓብር ናይ ሓደ ውልቀ ሰብ ከቢቦም 
ዝተረኽቡ እዮም። እቶም ዝተረኽቡ 
ዓታሩ፡ ብጠቕላላ 13 ብዝሒ ዘለዎም 
ኮይኖም፡ ነቲ ሬሳ ብየማኑን ጸጋሙን 
ከቢቦምዎ ተቐሚጦም ጸኒሖም። እዞም 
ዓታሩ ሓመድ መሊኦም’ኳ እንተ ተረኽቡ፡ 

ኣብ ውሽጦም ግን ገለ ትሕዝቶ ሓቚፎም 
ምስቲ ኣስከሬን ዝተቐመጡ ክኾኑ ይኽእሉ 
እዮም። ካልእ፡ ኣብ ከባቢ ክሳድ ናይ’ቲ 
ኣስከሬን፡ ስልማት ዕንቊ ክርከብ ከሎ፡ ኣብ 
ከባቢ እዝኑ ድማ ስርሓት ወርቂ ዝኾነት 
ቀለቤት ተረኺባ ኣላ። ብሓደ ወገን ናይቲ 
ኣስከሬን’ውን ውጽኢት ብሮንዝ ዝኾነ 
ንብረት ጸኒሑ እዩ። እዞም ኩሉም ኣሰራት 
ኣብቲ መቓብር ናይ ሓደ ውልቀ ሰብ 
ምርካቦም፡ ንዝያዳ መጽናዕትን ምርምርን 
ዝስሕቡ እዮም።  
ቅድሚ ልደተ ክርስቶስ፡ ሰባት ኣብ 

ዳግማይ ትንሳኤ ማለት ሰባት እንተ 
ሞይቶም ይትንስኡ እዮም ኢሎም ይኣምኑ 
ነይሮም እዮም። ብፍላይ ግብጻውያን፡ 
ናይ’ዚ ዳግማይ ትንሳኤ ዝብል እምነት 
ተኸተልቲ ምንባሮም፡ ኣብ ሃገረ ግብጺ 
ዝርከቡ ጥንታውያን ሃመራት ዝምስክርዎ 
እዩ። ስለዚ፡ ምስ ዓታሩ ማይ፡ ጻሕሊ፡ ዘይቲ፡ 
ምኡዝ ሽታ ዘለዎ ጨና፡ ከምኡ’ውን ምስ 
ስልማቶምን ኣቚሑቶምን ይቕበሩ ከም 
ዝነበሩ ይዝንቶ። እቲ ንብረት ምስኦም 
ዝቕበር ከኣ፡ ምስ ተንስኡ፡ ክጥቀሙሉ 
ብዝብል ሓሳብ እዩ። 
ተመራመርቲ ናይዚ ዓውዲ፡ ናብ 

መመርመሪ ክፍሊ ቅድሚ ምኻዶም፡ ሃሳስ 
ግምታት ከቐምጡ ንቡር መስርሕ እዩ። 
እዚ ኣብ ንኡስ ዞባ ደቀምሓረ ዝተረኽበ 
ኣሰራት ድማ፡ ብመጽናዕቲ’ኳ ዝንጸር እንተ 

ኾነ፡ ምስ ባህሊ ግብጻውያን ምትእስሳር 
ክህልዎ ከም ዝኽእል ግን ግምታት ኣሎ። 
ንኣብነት፡ እቲ ኣስከሬን፡ ኣብ ግዜኡ ብዓል 
ስልጣን ዝነበረ ክኸውን ከም ዝኽእል 
ይግመት። ምኽንያቱ፡ ኣቀባብራኡ ምስ 
ናይ መሳፍንቲ ወይ መራሕቲ ዝመሳሰል 
ስለ ዝኾነ። ከቢቦምዎ ዝተረኽቡ ዓታሩን 
ስልማታትን’ውን፡ ተራ ሰብ ከም ዘይነበረ 
ግምት ክህበና ዝኽእል እዩ። ኣብ’ቲ መቓብር 
ብሮንዝ ምርካቡ’ውን፡ እቲ ኣስከሬን 
ቅድሚ ልደተ ክርስቶስ ናይ ዝነበረ ሰብ 
ክኸውን ከም ዝኽእል፡ ኣብ ንኡስ ዞባ 
ደቀምሓረ ዝርከብ ተመራማራይ ስነ-
ጥንቲ ኣቶ ምሕረትኣብ ሃብተ ግምታቱ 
ይህብ። ኣቶ ምሕረትኣብ፡ “ኣሰራት 
ምስ ተረኽቡ፡ ብዙሕ እንተታት ክለዓሉ 
ንቡር’ዩ። እዞም እንተታት ድማ፡ ድሕሪ 
መርመራ’ዮም ብንጹር መልሲ ዝረኽቡ። 
እዚ ረኺብናዮ ዘለና ኣሰራት ከኣ፡ ግቡእ 
መጽናዕትን መርመራን ምስ ገበርናሉ 
ኢና፡ እቲ ዝሓሸ ሓበሬታ ክንህበሉ 
ንኽእል” ክብል ድማ ይውስኽ።
ሓላፊ ኮምሽን ባህልን ስፖርትን ንኡስ 

ዞባ ደቀምሓረ ኣቶ ኪዳነ ፍስሃየ ኣብ 
ዝሃቦ ሓበሬታ ድማ፡ ተሳትፎ ህዝቢ ንኡስ 
ዞባ ደቀምሓረ፡ ሕጂን ቅድሚ ሕጂን 
ኣብ ዝተረኽቡ ኣሰራት ዕዙዝ ምንባሩ 

ድሕሪ ምግላጽ፡ ኣብ ቀጻሊ’ውን፡ ኣሰራት 
ኣብ ዝረኽቡሉ ግዜ፡ ተቐላጢፎም 
ንቤት ጽሕፈት ኮምሽን ባህልን ስፖርት 
ክመጽኡ ተላብዩ። ቅርሲ ናይ ሓደ 

ሕብረተ-ሰብ ታሪኽ ክሳብ ዝኾነ፡ ኣብ 
ምዕቃብ ቅርሲ ዘሎ ኣረኣእያ ክዓቢ ከኣ 
ኣቶ ኪዳነ ኣዘኻኺሩ።
እዚ ተረኺቡ ዘሎ ኣሰራት፡ ኣቶ ክፍለ 

ፍስሃጽዮን ንዝምልከቶ ኣካል ቅልጡፍ 
ሓበሬታ ሳላ ዝሃበ፡ ካብ ምስብባርን 
ካልእን ክድሕን ገይሩ እዩ። ዝበዝሕ 
ብጥዑዩ ተፋሒሩ ተኣኪቡ ስለ ዘሎ 
ከኣ፡ መርመራ ምስ ተገብረሉ፡ ኣብ 
ምግላጽን ምድህሳስን ጥንታዊ ታሪኽ 
ሕብረተሰብ ኤርትራ ዓቢ ግደ ክህልዎ 
እዩ። ኮምሽን ባህልን ስፖርትን ንኡስ 
ዞባ ደቀምሓረ ድማ፡ ነዚ ተረዲኡ፡ ነቲ 
ሓበሬታ ናብ ምምሕዳር ንኡስ ዞባ 
ደቀምሓረ ንዘብጽሐ ኣቶ ክፍለ ፍስሃጽዮን 
ናይ ምስጋና ምስክር ወረቐት ዓዲሉ። 
ንቕሓት ሕብረተሰብ ኣብ ምዕቃብ 
ቅርሲ ምትብባዕ ዘድልዮ ብምዃኑ ከኣ፡ 
ይስረሓሉ ከም ዘሎ ገሊጹ።
ኣብ መወዳእታ፡ ኣብ’ቲ ኩዕታ ንፈለማ 

ግዜኡ ዝተሳተፈ ኣቶ ምሕረትኣብ ሃብተ፡ 
እዞም ዝተረኽቡ ኣሰራት ንዝያዳ ምርምር 
ኣፍ ደገ ዝኸፍቱ ሃብቲ ሃገር ምዃኖም 
ጠቒሱ፡ ንተመራመርቲ ስነ ጥንቲ፡ ሰፊሕ 
ዕድል ናይ መጽናዕቲ ከም ዝኸፍትን፡ 
ንባዕሉ’ውን ኣብቲ ከባቢ ጠመትኡ ከስፍሕ 
ኣኽኢልዎ ከም ዘሎን ሓቢሩ።

ብዓሌትን ሃይማኖታዊ ጽልዋን፡ ኣብ 
ባህልን ክብርታትን ሕብረተሰባት 
ጽልዋ ብምፍጣር፡ ምእዙዝነት ወይ 
ልኡምነት ብምፍጣር፡ ግዝኣተን 
ኣውሒሰንን ረብሐአን ኣበርኪተንን 
እየን። ኣብዚ ግዜ’ዚ ግን ብሓይሊ 
ሰባት ክትመርሕን ግዝኣትካ 
ከተውሕስን ዝከኣል ዘይምዃኑ 
ኣሚነን ይርከባ። እንተኾነ፡ ኣሚነን 
ኢደን ኣጣሚረንን ስቕ ኣይበላን፣ 
ቅደን ቀይረን ገና ቃልሰን ይቕጽላ 
ኣለዋ። ገለ ካብቲ ዝጠቀማሉ 
ኣገባባት፥

1- ዕብለላ ብዋንነት1- ዕብለላ ብዋንነት

ዕብለላ፡ ዝተፈላላየ ኣገባብን 
ደረጃታትን ክውሕስ ይኽእል። 
ኣጀንዳኻ ዘተግብሩን ረብሓኻ 
ዘውሕሱን ኣካየድቲ ስራሕ፡ 
ኣሰናዳእቲ ጋዜጣታት፡ ዳይረክተራት 
ራድዮን ተለቪዥንን፡ ኣካየድቲ 
ዌብሳይታት፡ … ብምምራጽ፡ ልዑል 
ደሞዝን ሞቝሽሽን ብምሃብን ናይ 
ስራሕ ዕድላት ብምፍጣርን ዕብለላ 
ክውሕስ ይኽእል። መቕጻዕትን 
ምፍርራሕን’ውን ካልእ ኣገባብ 
ዕብለላ’ዩ። ንስነ ሓሳብ፡ ፖሊሲ 
ወይ ረብሓ እቲ መራኸቢ ብዙሓን 
ኣብ ሓደጋ ዘእቱ ስነ ሓሳባዊ 
ጐስጓሳትን መልእኽትታትን 
ከመሓላልፍ ዝተረኽበ ብቕልጡፍ 
ካብ ሓላፍነትን ካልእ ዕድላትን 
ምእላይ ሓያል መቈጻጸሪ ኣገባብ 
እዩ። ነዚ ኩሉ ንምግባር ግን 
ዋና እቲ ትካል ምዃን የድሊ። 
መራኸቢ ብዙሓን ምውናን ዝሓቶ 
ርእሰ ማል ቀሊል ስለ ዘይኮነ፡ ኣብዚ 
ውህብ ዓለማዊ ኵነት፡ እቲ ቀንድን 
ጸላውን መራኸቢ ብዙሓን ናይ 
መን ምዃኑ ፍሉጥ እዩ። ምስዚ 
ተኣሳሲሩ፡ መራኸቢ ብዙሓን 
ብብሕታውያን ኩባንያታት ክውነን 
እንከሎ፡ ከንጸባርቖ ዝኽእል 
ትሕዝቶ ምፍላጡ ኣየጸግምን። 

ኣብዚ ግዜ’ዚ ‘ጸላዊ’ 
(influencer) ዝብል ማዕርግ ወይ 
ሞያ ተኣታትዩ፡ ብርክት ዝበሉ ሰብ 
ዋኒን ክጥቀሙሉ ንሰምዕ ኢና። 
ኣብዚ ዲጂታዊ ዓለም፡ ትካል 
ክትምስርን ዋኒንተኛ ከትከውንን፡ 
ዝቐለል ኮይኑ ይርከብ። ብሓሳብ 
ደረጃ፡ ትካላት ናይ ዋናታተን 
እኳ እንተኾና፡ ኣታዊታተን ግን 

ካብ መወዓዊታት ስለዝኾነ ኣብ 
ትሕቲ ግዝኣት ዓበይቲ ሰብ 
ማልን ኣውፈርትን እየን። ስለዚ 
መራኸቢ ብዙሓን ዝኸፈተ፡ 
ቀጻልነት ክህሉዎ ጥራይ ዘይኮነ፡ 
ተቐባልነትን ተሰማዕነትን ክህሉዎ 
ምእዙዝነት ናብዘን ትካላት ከርኢ 
ኣሎዎ። ንረብሓታት ናይ መወልቱ 
ዝከላኸልን ዝዕቅብን ክኸውን 
ኣሎዎ። ንስነ ሓሳብ ርእሰ ማላዊ 
ዓለም ዝቃወም፡ ዝብድህን ዘቃልዕን 
መራኸቢ ብዙሓን ንነዊሕ ክሰርር 
ዝኽእል ኣይኮነን። 

2- ሓበሬታ ምርካብ2- ሓበሬታ ምርካብ

ኣብ ኩለን ካብ ካልእ ዓለም 
ዝመጽኡ ፍጡራት (aliens) 
ገጸ ባህሪ ዝርከብወን ፍልምታት 
ተመሳሳልነት ረኺብናዶ ንፈልጥ? 
ኣብዘን ፊልምታት፡ እቶም ካብ 
ካልእ ዓለም መጺኦም ዝበሃሉ 
ፍጡራት ተመሳሳሊ ምስሊ 
ንረኽበሎም፣ እተን ዝጥቀሙለን 
ናይ መጓዓዓዚ ማሽናት ከኣ 
ተመሳሳሊ ቅርጺ ኣሎወን። እዘን 
ፊልምታት ዝተፈላለየ ዛንታ፡ 
ኵነታትን ገጻ ባህርን ኣሎወን። 
ደረስተንን ኣለይተንን’ውን 
ዝተፈላለዩ እዮም። ኩሎም ግን 
ተመሳሳሊ ናይ ‘ኤልየንስ’ ምስልን 
መሳርሒታትን ኣብ ፊልሞም 
የካትቱ። ብኸመይ ተመስሳሊ 
ምስሊ ናይ ገጸ ባህሪ ክጥቀሙ 
ክኢሎም? ኣብ ዓለምና፡ ካብ ጠፈር 
ዝመጽኡ ፍጡራት ኣብ መሬት 
ኣሜሪካ፡ ኣውስራልያን ካልእ 
ሃገራትን ከም ዝተራእዩ፡ እንተኾነ 
ኣብ ናሳ ብምስጢር ተታሒዙ ከም 
ዘሎ ዝሕበር ዶኩመንታሪ ወጺኡ 
ነይሩ። ኣብዚ ዶኩመንታሪ ብዛዕባ 
እዚ ጕዳይ ዝተሓበሩ ኣካላት ግን 
ነይሮም እዮም። ሓደ ካብኣቶም 
ከኣ ኣብ ናይ ፊልም ኢንዳስትሪ 
ዝነጥፉ እዮም ይብል። “በዚ 
ምኽንያት ከኣ ናይዞም ፍጡራት 
ምስሊ ክፈልጡዎን ተመሳሳሊ 
ገጽ ባህሪ ክፈጥሩን ክኢሎም፡” 
ይብል። ሓቅነት ናይዚ ሓበሬታ 
ንጐድኒ ገዲፍና ኣብ ሓበሬታ 
ክርከቦ ዝኽእል ዓንኬል ምህላው፡ 
ክሳብ ክንደይ መሪሕ ተራ ክጻወት 
ይኽእል ይበርሃልካ። ሓድሽ 
ሓበሬታ ምርካብ፡ ኣብ ተቐባልነት 

ሓሳብና፡ ሓሳብና ድዩ?ሓሳብና፡ ሓሳብና ድዩ?
ሄለን መኸታሄለን መኸታ

ሓደ ማዕከን ዜና ኣዝዩ ወሳኒ እዩ። 
ሓድሽ ሓበሬታ ኣብ ዝቐልጠፈ ግዜ 
ንምርካብ ዝካየድ መስርሕ ኣዝዩ 
ኣህላኺ እዩ። ኣብ መንጎ ዝተፈላለየ 
መራኸቢ ብዙሓን ዘሎ ውድድር 
ከኣ ነቲ መስርሕ ዝያዳ ብድሆ 
ይውስኸሉ። ሓድሽን ርጉጽን 
ሓበሬታ ድማ ካብ መንግስታት ወይ 
ካብቶም ንትካላትን ዕዳጋታትን 
ዝቈጻጸሩ ኣካላት እዩ ዝርከብ። እቲ 
ናብኦም ዝቐረበ መራኸቢ ብዙሓን 
እምበኣር ብቐሊሉ ሓበሬታ ናይ 
ምርካብ ዕድል ኣሎዎ። ስለዚ፡ ሓደ 
መራኸቢ ብዙሓን ባብ ዘየቋርጽ 
ሓድሽ ሓበሬታ ክህሉዎ፡ ግድን 
ንረብሓታት መንግስትን ነቶም 
ቀንዲ ሓይልታት ዕዳጋን ዘገልግል 
ክኸውን ኣሎዎ። ካብቲ ንሳቶም 
ዝደልዩዎ መገዲ ክወጽእ እንተ 
ጀሚሩ፡ ሓበሬታ ስለ ዝዕጸዎ 
ተቐባልነት ስኢኑ እዩ ዝወድቕ። 

3- ስዉር ሓይሊ ምጥቃም3- ስዉር ሓይሊ ምጥቃም 

ንሰባት ኣብ ክንዲ ብሓይልን 
ጕልበትን ምስግዳድ፡ ብረቂቕ 
ብልሓት፡ ኣእምሮኦም በቲ ንስኻ 
ትደልዮ መገዲ እናዀስኰስካ፡ ኣብ 
ዛዕባታትካ ከም ዝርዕሙን ከም 
ዝኣምኑን ምግባር። ነዚ ብንጹር 
ከረድኣና ዝኽእል ኣብነት ኣሎ፥ 
ጋዜጠኛ ማህዲ ሃሳን፡ ምስ ቢቢሲ 
ብምስምማዕ ሓደ ዶኩመንታሪ 
ብዛዕባ ሓካይምን ኣባላት ሕክምናን 
ፍልስጤም ክስርሕ ተሰማሚዑ። 
ብርክት ዝበሉ ናይ ዓይኒ ምስክርነት 
ዝሃቡ ዘካተተ ዶኩመንታሪ ከኣ 
ኣዳለወ። እቲ ዶኩመንታሪ፡ 
እስራኤል ሕክምናዊ ኣገልግሎት 
ብዕላማ ንምዕናው፡ ንሓካይም፡ 
ነርሳትን ካልኦት ወሃብቲ ሕክምናዊ 
ኣገልግሎትን ዝዓለመ መጥቃዕቲ 
ከም ዘካየደትን ተካይድ ከም 
ዘላን ዘረጋግጽ እዩ ነይሩ። እዚ 
ዶኩመንታሪ ድሕሪ ምዝዛሙ፡ እቲ 
ክስራሕ ዝመወለ ትካል መራኸቢ 
ብዙሓን (ቢቢሲ) ክፍኑዎ ፍቓደኛ 
ዘይምዃኑን ገሊጹ። ጋዜጠኛ 
ማህዲ ሃሰን፡ እዛ ዶኩመታሪ 
ንኸይትፍኖ ቢቢሲ ዝሃቡዎ 
ዘይረብሕ ምኽንያት ክገልጽ 
እንከሎ፡ “እታ ስራሕ ናይ ኣርኣእያ 
ኣድልዎ ክትፈጥር ትኽእል’ያ፡
” ዝብል ምንባሩ ይገልጽ። ስለዚ፡ 
ነቲ ዝረኸቡዎ ዘስደምም ርኽበት 
ዘዛንቕ እስራኤል’ውን ብፍልስጤም 
ተበዲላ ከም ዘላ ዝገልጽ ሓበሬታ 
ክሳዕ ዘይረኸቡ፡ ከም ዘይፍንውዎ 
ተገልጸሉ። እንተኾነ፡ ብድፍኢት 
ጋዜጠኛ ማህዲ ሃሳንን ካልኦት 
ጸለወቲ ኣካላትን ብኸፊል፡ ነቲ 
ዝፈሰሰላ ጻዕሪ ዘይዳረግ ትሑት 
ጽልዋ ብዝህብ ኣገባብ ተፈንያ። 
እቲ ብእስራኤል ዝግበር ዝነበረን 
ዝግበር ዘሎን ኵለንትናዊ ዕንወት፡ 
ትሑት ኣበርክቶ ብምግባር 
ተረሰዐት። እዘን ትካላት ካብ 
ግሁድ ጸቕጥን ቍጽጽርን፡ እቲ 
ዝረቐቐን ዘይቀጥታውን ኣገባባት 

ምቍጽጻር፡ ዝያዳ ዕዉትን ካብ 
ሓላፍነት ዘህድምን ኣገባብ ስለ 
ዝኾነ ብብዝሒ ይጥቀማሉ። 
ብግሁድ ንናጽነት ፕረስ 
እናመደራ፡ ብሕቡእ ግን መላጕም 
መቈጻጽሪአን የጽብባ። 

4- ምድህላልን ምድግጋም 4- ምድህላልን ምድግጋም 
ሓበሬታንሓበሬታን

ሓደ ናይ ኣልጀዚራ ጋዜጠኛ፡ 
ምስ ሚኒስተር ወጻኢ ጕዳያት 
ሰኔጋል ኣብ ዘካይዶ ዝነበረ ቃለ 
መሕተት፡ “ንፈረንሳ ካብ ዓድኹም 
ሰጒጕኩማ፣ ስለምንታይ?” ኢሉ 
ሓተታ። ንሳ ኸኣ፡ “ንፈረንሳ 
ኣይሰጐጕናያን፣ እቲ ክሳዕ 
ሕጂ ክትህበና ዝጸንሐት ሓገዝ 
ብምምስጋን ድሕሪ ሕጂ ግን 
ብውሻጣዊ ዓቕምና ክንከይድ 
ምዃንና ኢና ሓቢርና፡” ኢላ 
መለሰትሉ። ንሱ ከኣ እቲ 
ትብሎ ዝነበረት ሓቂ ከም ዘይኮነ 
ብድፍረት ገለጸላ። ንሳ ከኣ፡ “እቲ 
ንስኻ ዝደለኻዮ መልእኽቲ ስለ 
ዘይበልኩልካ ኣይዓገብካን ትኸውን 
ኢኻ፣ እንተኾነ ንሱ እዩ እቲ ሓቂ፡
” በለቶ። ኣብ ዝበዝሐ መደባት፡ 
ጋዜጠኛታት ንዘቕርቡዎም 
ኣጋይሽ፡ እቲ ብልሳን እቶም 
ኣጋይሾም ክብሃል ዝደልዩዎ 
ሓሳብ ምስ ዘይረኽቡ፡ ንኣጋይሾም 
ከሰርጣዩ ንዕዘቦም ኢና። ሞያ 
ጋዜጠኝነት ኣዝዩ ክቡር ሞያ 
እንክነሱ፡ ረብሓ ትካሎምን ውልቀ 
ሰባትን ንምውሓስ፡ ዝሕስዉ፡ 
ዘታልሉ፡ ዘዳልዉ፡ ዘዳህሉን 
ዘቋንጽቡን ጋዜጠኛታት ብዙሓት 
እዮም። መራኸቢ ብዙሓን፡ 
ሓበሬታ ኣብ ኣእምሮ ሰባት 
ንምስራጽ ካብ ዝጥቀማሉ ልሙድ 
ንጥፈት፡ ምድግጋም ሓበሬታ እዩ። 
ኣብ ኩለን ዓበይቲ ናይ ዓለምና 
መራኸቢ ብዙሓን ተመሳሳሊ 
ዜና ምስ ዝፍኖ፡ ‘ሓቂ’ዩ፡’ ናብ 
ዝብል መደምደምታ ክትበጽሕ 
ይድርኽ። እዚ ግን ካልእ ኣገባብ 
ናይ ምድህላል እምበር ሓቅነት 
ዘረጋግጽ ኣይኮነን። 

ሓሳብ መሰረት ኣብ ዓለምና 
ዝርከብ ምዕባለን ገስጋስን እዩ። 
ብኣንጻሩ ከኣ ጠንቂ’ቲ ኣብ 
ዓለምና ተፈጺሙ ካብ ዝበሃል 
ዓበይቲ ግህሰት መሰላትን ህልቂት 
ደቂ ሰብን እዩ። ሓደ ሓሳብ 
ብምንጽር ዝረኽቦ ተቐባልነት 
እዩ ጽልዋኡ ዝሕይል። ስለዚ 
ሓሳብ ኣብ ሓይሊ ሓሳቢኡ ዘይኮነ 
ኣብ ብዝሕን ሓይልን ኣመንቱን 
ኣተግበርቱን እዩ ዝምርኮስ። እቲ 
ሕጂ ኣብ ዓለምና ዘሎ ባለስቲካዊ 
ሚሳይላት ብውሱናት ሰባት እዩ 
ተሓሲቡን ተሰሪሑን፡ ዝጥቀሙሉ 
ኣካላት ስለ ዝበዝሑ ግን ደቂ ሰብ 
ንምጽናት ተደናዲኑ ይርከብ። 
ስለዚ፡ ብዝተፈላለየ መራከቢ 
ብዙሓን ዝዝርጋሕ ሓሳብ ወይ 
ሓበሬታ ናትና ተቐብልነትን 
ተገባርን እዩ ሓይሊ ዝህቦ’ሞ 
ሓይልና ኣብ ምንታይ መዓላ 
ይውዕል ምስትብሃል የድሊ።   

ተመራማሪ ስነ ኣእምሮ ኬቨን 
ዱቶን፡ ኣብ መዓልቲ ኣስታት 400 
ግዜ ናብ ዝተፈላለየ ጽልዋ ከም 
እንቃላዕ ይነግር። እዚ ካብ ሰብ 
ናብ ሰብ፡ ካብ ሕብረተሰብ ናብ 
ሕብረተሰብ ዝፈላለ እኳ እንተኾነ፡ 
ተክኖሎጂ ብዝፈጠሮ ክውንነት 
እንጽለወሉ መጠን እናወሰኸ 
ይኸይድ ከም ዘሎ ዘካትዕ የብሉን። 
ካብ ተራ ዕላል ጀሚሩ ክሳብ 
ዓበይቲ ምርምራት፡ ካብ ዝተፈላለየ 
ርኽበት፡ ኵርናዕ ኣጠማምታ፡ ሕሉፍ 
ተመኵሮ፡ ወዘተ. ብምብጋስ፡ ሓደ 
መደምደምታ ናይ ምሃብ ሃቐነ 
ይረአ እዩ። ሰብ ካብ ዝፍጠርን 
ዝፈልቕን ሚልዮናት ዓመታት 
ኣቕጺሩ’ኳ እንተ ሃለወ፡ ገና ብዛዕባ 
ተፈጥሮኡን ተፈጥሮ ኣከባቢኡን 
ብዙሕ ዘይበጽሖ ሓበሬታ ኣሎዎ። 
ስለዚ፡ ካብ ውሱን መወከሲታትን 
ተመኵሮን ተበጊስካ ዝግበር 
መደምደምታ ዓጻዊ ከይከውን 
ኣስጋኢ እዩ። እንተኾነ፡ እሙን 
መወከስን ቅኑዕ ዕላማን ዘበገሶ፡ 
እወታዊ ጽልዋ ዝፈጥር ሓሳባት 
ክሳብ ዝኾነ፡ ክንርዕሞ ጸገም 
ኣይህልዎን። ይኹን እምበር፡ 
ዘመንና ‘ዘመነ ሓበሬታ’ እንክነሱ፡ 
ካብ እሙን መወከስን ቅኑዕ ዕላማን 
እናረሓቐ’ዩ ዝሳግም ዘሎ። 

ኣብ ዓለምና፡ ተክኖሎጂን 
ሓበሬታን ብውሑዳት ውልቀ 
ሰባትን ትካላትን እናተባሕተ’ዩ 
ዝኸይድ ዘሎ። ሓሳብካ ናይ 
ምግላጽ ናጽነት፡ መሰረታዊ 
ረቛሒታት ሰብኣዊ መሰላት ዋላ’ኳ 
እንተኾነ፡ ምስ ናይዞም ዓርሞሽሽ 
ትካላት መራኸቢ ብዙሓን ሓሳባት 
ዝሳነ ምስ ዘይከውን እንታይ 
ዕጫ’ዩ ዝረክብ? መራኸቢ ብዙሓን፡ 
ንረብሓን መኽሰብን ሓፋሽ ክሰርሕ 
ዝግቦኦ ክነሱ፡ ቀዳምነታት እዘን 
ትክላት ግን ረብሓን መኽሰብን 
ወነንቲ እዩ ዘተግብር። ናይ 
ትሑት ዝዓቕሞም ሕብረተሰባት 
መራኸቢ ብዙሓን ብደረጃ ዓለም 
ጽልዋኡ ኣዝዩ ትሑትን ዳርጋ 
ኣብ ግምት ዘይኣቱን እዩ። ኣብዚ 
ጕዳይ’ዚ ኣዝዩ ጸላውን ኣማእዛንን 
ጽሑፋትን መጽሓፍትን ዘበርከተ፡ 
ፈላስፋን ተመራማሪ ስነ ቍጠባን 
ዝኾነ ኣመሪካዊ ናኦም ቾምስኪ 
እዩ። ናኦም ቾምስኪ፡ ዝዓበየ ዕላማን 
ተልእኾን ማዕከናት ዜና ዓለም 
ብሓፈሻ፡ ብቐንዱ ከኣ ማዕከናት 
ዜና ምዕራባውያን ሃገራት፡ ረብሓ 
ወነትንቲ እዘን ትካላትን ሰብ ማልን 
ምዃኑ ብምብራህ፡ ነዚ ንውሓስ ከኣ 
ከም ድላይካ ዝጠዋወን ክምእዘንን 
ዝኽእል ኵነተን ኣእምሮን ባህልን 
ይሰርሓ ከም ዘለዋ ይነግር። 
ብኣጠቓላሊ፡ ዕላማኦም፡ ንኣታቶም 
ዝርብሕ ኣተሓሳስባ፡ ስነ ሓሳብን 
ባህልን ኣብ ሕብረተሰባት 
ብምዅስኳስ፡ ዝተባህሎ ዝኣምን፡ 
ዝርዕምን ቅቡል ዝወስድን ልኡም 
ሕብረተሰብ ምግባሩ እዩ። ነዚ 
ንምግባር፡ ገዛእቲ ሃገራት፡ ካብ ግዜ 
ናብ ግዜ በበይኑ ኣገባባት ፈቲነን 
እየን። ብሓይልን ምፍርራሕን፡ 

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት
ሰንጥቕን ብድሆን ብደቂ-ኣንስትዮ፡ ሓሬና ብደቂ-ተባዕትዮ ተዓዊተንሰንጥቕን ብድሆን ብደቂ-ኣንስትዮ፡ ሓሬና ብደቂ-ተባዕትዮ ተዓዊተን

ዳናይት መሓሪ ካብ ሰንጥቕ ብልጽቲ ተጻዋቲት ተሰይማዳናይት መሓሪ ካብ ሰንጥቕ ብልጽቲ ተጻዋቲት ተሰይማ

ውድድራት ካልኣይ ዙርያ ኣብ ምክያድ 
ዝርከብ መበል 16 ስፖርታዊ ውድድራት 
ሓይልታት ምክልኻል ኤርትራ፡ ብቕድሚ 
ትማሊ’ውን ብጸወታታት ኵዕሶ እግሪ ኣብ 
ሜዳ ስታድዩም ከረን (ጆኮ) ቀጺሉ ውዒሉ። 
ኣብቲ ዕለት ጸወታአን ዘካየዳ ናይ ደቂ-

ኣንስትዮ ጋንታታት ሰንጥቕን ሳዋን እየን። 
ሰንጥቕ፡ ኣብ መበል 72 ን 79ን ደቒቕ፡ 
ካብ ሊድያ ግርማይን ዳናይት መሓሪን ሸቶ 
ብምርካባ፡ ንሳዋ 2ብ0 ረቲዓታ። ተጻዋቲት 
ሰንጥቕ ዳናይት መሓሪ ኸኣ፡ ብልጽቲ 
ተጻዋቲት ናይቲ ግጥም ተሰይማ ። 
ቀጺለን ናብ ሜዳ ዝወረዳ ጋንታታት በኒፈርን 

ብድሆን እየን። ብድሆ ኣብ መበል 30 ደቒቕ 
ፍጹም ቅላዕ ብምርካባ፡ ስኒት ተኽላይ ቀሊዓ 
ናብ ሸቶ ለዊጣታ። በዛ ሸቶ ተሓጊዛ ድማ 
ብድሆ፡ ንሳዋ 1ብ0 ስዒራታ። ኣባል ጋንታ 
ብድሆ ሮዳስ ትኩእ ከኣ፡ ብልጽቲ ተጻዋቲት 

ተባሂላ።
ኣብ ሰዓታት ድሕሪ ቀትሪ ጸወታአን ዘሰላሰላ 

ናይ ደቂ-ተባዕትዮ ጋንታታት፡ ሓሬናን ሳዋን 
እየን ፈለማ ናብ ሜዳ ወሪደን። ሓሬና፡ ኣብ 
መበል 10 ደቒቕ ካብ ስምኦን ኣስመላሽ ሸቶ 
ብምርካባ፡ ናብ ዕረፍቲ 1ብ0 መሪሓ ክትወጽእ 
ክኢላ። ድሕሪ ዕረፍቲ፡ ተጻወትቲ ሓሬና 
ዓብላልነት ብምሓዝ ብተደጋጋሚ ንልዳት 
ሳዋ ክፍትንዎ ተራእዮም፡ ኣብ መበል 71 
ደቒቕ ድማ፡ ሰሊጥዎም ስምኦን ኣስመላሽ፡ 
ንዕኡን ንጋንትኡን ካልኣይቲ ሸቶ ኣቚጺሩ። 
ምዱብ ጸወታ ኣኺሉ ጸወታ ክዛዘም 
ኣብ ዝተቓረበሉ፡ እቶም ብተደጋጋሚ ፈተነ 
ዘካይዱ ዝነበሩ ሓሬናውያን ካብ ሮሜል ዓብዱ 
ሸቶ ብምርካቦም፡ ነታ ተጻዋታያ ብቀይሕ 
ካርድ ዝተባረራ ሳዋ 3ብ0 ረቲዖማ። ኣብዛ 
ግጥም ክልተ ሸቶ ዘቚጸረ ተጻዋታይ ጋንታ 
ሓሬና ስምኦን ኣስመላሽ ብሉጽ ተጻዋታይ 

ናይቲ ግጥም ተባሂሉ። ቀጺለን ናብ 
ሜዳ ዝወረዳ ጋንታታት በኒፈርን 
ዓምበርበብን እየን። ኣብቲ ሓያል 
ምትህልላኽ ዝተራአየሉ ግጥም፡ 
ክልተአን ጋንታታት ንሸቶ ዝዀና 
ኵዓሳሱ ናብ ልዳት ክውርውራ 
ተራእየን። እንተ ዀነ፡ ዘካየድኦ 
ፈተና ናብ ሸቶ ክልወጥ ብዘይ 
ምኽኣሉ፡ ምዱብ ጸወታ 0ብ0 
ተዛዚሙ። ኣብዛ ግጥም እዚኣ እቲ 
ብሉጽ ምንቅስቓስ ዘርኣየ ተጻዋታይ 
ጋንታ ዓምበርበብ ቤንሁር እስቲፉኖስ፡ 
ብሉጽ ተጻዋታይ ተሰይሙ።
ስፖርታዊ ውድድራት ሓይልታት 

ምክልኻል ኤርትራ፡ ሎሚ ዓርቢ 
ኣብ ሜዳ ስታድዩም ከረንን ግራንድ 
ሆቴልን ብጸወታታት ኵዕሶ እግሪን 
መርበብን፡ ውድድራት ዘሰላስል ክኸውን 

እንከሎ፡ ኣብ ሰዓታት ንግሆ ድማ፡ ናይ 21 
ኪሎ ሜተር ውድድር ጉያ እግሪ ክካየድ 

ምዃኑ ወኪል ጨንፈር ዜና መ/ሓ/ጎ/ሚ/
ምክልኻል፡ ካብ ከተማ ከረን ሓቢሩ።

ክረምታዊ ስልጠና ባይታ ቴንስ ተዛዚሙክረምታዊ ስልጠና ባይታ ቴንስ ተዛዚሙ
“ድርኺት ትስፉው መጻኢ ቈልዑን መንእሰያትን ደቅና፡” ብዝብል ቴማ ንሰለስተ ወርሒ ኣብ 

ሜዳ ቤት-ገርግሽ ክካየድ ዝወረሐ መደብ ክረምታዊ ስልጠና ባይታ ቴንስ 2025 ተዛዚሙ።
ኣብዚ ክረምታዊ ስልጠና፡ ብርክት ዝበሉ ሰልጠንቲ ተሳቲፎም። ብመንጽር ካልኦት ክሊ ዕድመ 

ክረአ እንከሎ፡ ኣብ ትሕቲ 10 ዓመት ዝርከቡ ህጻናት ብርክት ዝበሉ ከም ዝነበሩ ተገሊጹ። ኣብዚ 
ክሊ ዕድመ ብኣርባዕተ ናይ ኣሰላልፋ ጒጅለ ስለጠና ተዋሂቡ። ኣብ ክሊ ዕደመ 12 ን 14 ን 
ዝነኣደ ሱታፌ ሰልጠንቲ ክረኣዮ እንከሎ፡ ኣብ ክሊ ዕድመ 16 ን 18 ን ግን፡ ዋሕዲ ነይሩዎ።
ኣብዚ ስልጠና፡ ኣብ ኵሉ ክሊ ዕድመ ብክልተኡ ጾታ፡ 95 ተጻዋትቲ ክሳተፉ እንከለዉ፡ 869 

ውድድራት ድማ ተኻይዱ።

ዊልያም ሳሊባ፡ ምስ ኣርሰናል ተሰማሚዑዊልያም ሳሊባ፡ ምስ ኣርሰናል ተሰማሚዑ
ኣብ ዝሓለፈ ሰለስተ ዓመት፡ ምስ ጋብሪኤል 

ማጋላሽ ውሁድ ጥምረት ብምፍጣር፡ 
ንመስመር ምክልኻል ሚኪኤል ኣርቴታ 
ወሳኒ ተጻዋታይ ምዃኑ ዘመስከረ ፈረንሳዊ 
ዊልያም ሳሊባ፡ ንተወሳኺ ሓሙሽተ ዓመት 

ምስ ኣርሰናል ክጸንሕ ተሰማሚዑ።
ዊልያም ሳሊባ፡ ምስዛ ክለብ ብምዃን 

ብዘርኣዮ ብቕዓት፡ ሓደ ካብቶም ዝበለጹ 
ኣብ ፕሪመር ሊግ ዝርከቡ ናይ ማእከል 
ተኸላኸልቲ ክኸውን በቒዑ’ዩ። ወዲ 24 

ዊልያም ሳሊባ፡ ነቲ ክሳዕ 2027 ምስ 
ኣርሰናል ዘጽንሖ ውዕል፡ ክሳዕ ሰነ 2030 
ክናዋሕ ብምስምምዑ፡ ነቶም ከብዶም 
ሓቚፎም ክጽበዩ ዝጸንሑ ደገፍቲ ኣርሰናል 
ሩፍታ ፈጢሩሎም ይርከብ።
ርያል ማድሪድ፡ ኣብ 2027 ዘብቅዕ 

ኵንትራት ሳሊባ ኣብ ግምት ብምእታው፡ 
ንዅነታት ሳሊባ ብደቒቕ ክትዕዘቦ ጸኒሓ’ያ። 
ኣብቲ ዝሓለፈ ሰሙን ምስ ማንቸስተር 
ሲቲ ማዕረ ዝወጽኡሉ ጸወታ’ውን ኣባላታ 

ናብ ኢሜሬትስ ብምልኣኽ ከም ዝዕዘብዎ 
ገይራ እያ። ነዚ ኣብ ግምት ዘእተዉ ተንተንቲ፡ 
ነዚ ናይ ሳሊባ ስምምዕ፡ “ዝዓበየ ገስጋስ ኣንድሬ 
በሬታ፡” እናበሉ ይገልጽዎ ኣለዉ።
ኣብ ኣርሰናል ሕጒስ ከም ዘሎ ዝገልጽ 

ሳሊባ፡ እዚ ሓድሽ ስምምዕ፡ ሓደ ካብ ዝለዓሉ 
ተኸፈልቲ እዛ ክለብ ክገብሮ’ዩ። ሳሊባ፡ ምስ 
‘ቲኤንቲ’ ዝተባህለት ማዕከን ሓበሬታ ኣብ 
ዝገበሮ ቃለ-መሕትት፡ ናብ ኣርሰናል  ምምጽኡ 
‘ጽሕፍቶ’ ምዃኑ ብምግላጽ፡ ቀያሕ ማልያ 
ኣርሰናል ለቢሱ ሰሙናዊ ጸወታኡ ምክያድ 
ክቕጽል ምዃኑ ሓቢሩ። 
ኣብ 2019 ናብ ኣርሰናል ዝተጸንበረ ዊልያም 

ሳሊባ፡ ኣብ ትሕቲ መሪሕነት ሚኪኤል 
ኣርቴታ 139 ግጥማት ኣካይዱ ይርከብ።

ኵለን ኣዒንቲ ናብ ኵለን ኣዒንቲ ናብ 

‘ሰይንት ጀምስ ፓርክ’‘ሰይንት ጀምስ ፓርክ’

ኒውካስል ዩናይትድ፡ ሰንበት 27 
መስከረም ንኣርሰናል ብምዕዳም ሻድሻይ 
ናይ ፕሪመር ሊግ ጸወታኣ ከተካይድ 
እያ። ነዚ ኣብ መንጎ ኒውካስልን 
ኣርሰናልን ዝካየድ ሓደ ካብ ዝዓበዩ ናይ 
ቀዳመ-ሰንበት ጸወታታት ፕሪመር ሊግ 
ንምዕዛብ ከኣ፡ ኵለን ኣዒንቲ ናብ ሰይንት 
ጀምስ ፓርክ (ሜዳ ኒውካስል) ከቋምታ 
ክግደዳ እየን።
ኒውካስል፡ ኣብ ናይ ሎሚ ዓመት 

ጸወታታት ፕሪመር ሊግ ጽቡቕ ጅማሮ ከም ዘየርኣየት ብዙሓት ወገናት ዝሰማምዕሉ’ዩ። ናይ 
ኤድ ሃው ኒውካስል፡ ጥሙር መስመር ምክልኻል ፈጢራ እኳ እንተ ሃለወት፡ ናይ ቅድሚት 
መስመራ ግን ኣይግድን ኰይኑ ይርከብ። ኣብ ሻምፕዮንስ ሊግ ስዕረት ዘአንገደት ኒውካስል፡ ምስ 
ቦርንማውዝ ማዕረ ብምውጻእ፡ ኣብ ማእከላይ ሰሌዳ ፕሪመር ሊግ እያ ትርከብ። ኣብዚ ሰንበት 
ምስ ኣርሰናል እተካይዶ ጸወታ ድማ፡ ዓወት ብምምዝጋብ ጭዋዳታታ ስሒላ ክትወጽእ ኣንቂዳ 
ትርከብ። ኒውካስል፡ ዝሓለፈ ዓመት ን‘ጋነርስ’ ኣብ ሰለስተ ግጥማት ብምርታዕ ዕብላለኣ ከተረጋግጽ 
ክኢላ ነይራ’ያ።
ብኻልእ ወገን፡ ዝሓለፈ ሰንበት ጋብሪኤል ማርቲነሊ ካብ መንበር ተቐየርቲ ተበጊሱ ብዘቊጸረላ 

ሸቶ፡ ኣብ ውዱኡ ግዜ  ምስ ማንቸስተር ሲቲ ነጥቢ ተማቒላ ክትወጽእ ዝኸኣለት ኣርሰናል፡ ኣብዚ 
ምስ ኒውካስል እተካይዶ ጸወታ በዳሂት ከም እትኸውን ተንተንቲ ስፖርት ይገልጹ።
ኣርሰናል፡ ኣብቲ ምስ ማንቸስተር ሲቲ ዘካየደቶ ግጥም፡ ንመጋጥምታ ዓብላሊት እኳ እንተ 

ነበረት፡ ክሳዕ ኢበሪች ኢዘ ተቐይሩ ኣትዩ ርእሳ ከም እተቕንዕ ዝገብራ ግን፡ ንሲቲ ስግኣት ኣብ 
ምፍጣር ክትበኩር ተራእያ’ያ። ንዓመታት ብኸምዚ ዓይነት ኵነታት ሞኽታ ዝረኸበ ኣርቴታ፡ 
መንበር ተቐየርቱ ብምድልዳል ክፈትሖ ይፍትን ኣሎ። ይዅን እምበር፡ ኖኒ ማዱከ ንነዊሕ ግዜ 
ካብ ጸወታ ዘብኵሮ መጒዳእቲ ኣጋጢምዎ ብምህላዉ፡ ተቐይሮም ብዝኣትዉ ተጻወትቲ ለውጢ 
ምፍጣር ዝብል ኣተሓሳስባ፡ ኣብዚ ናይ ጽባሕ ሰንበት ግጥም ደጊሙ ክሓስበሉ ክግደድ’ዩ። 
ኣርሰናል፡ ዋላ’ኳ ኣካይዳቶም ካብ ዘላ ሓሙሽተ ግጥማት ኣብ ሰለስተ ጸወታ ዓወት ተመዝግብ፡ 
ካብ መራሒት ዘላ ሊቨርፑል ብሓሙሽተ ነጥቢ ድሒራ ብምህላዋ፡ ምስ ኒውካስል ኣብ እትካይዶ 
ግጥም ንዝዀነ ዕንቅፋት ኣይትጻወርን’ያ። በዚ ኸኣ እዚ ናይ ጽባሕ ሰንበት ጸወታ ብኣግኡ ኣቓልቦ 
ስሒቡ ይርከብ።
ኣብዚ ናይ ድሕሪ ጽባሕ ጸወታ፡ ወልተሜድ ኣንጻር ጋብሪኤል፡ ሃል ኣንጻር ሳካ፡ ቶናሊ ኣንጻር 

ዙብመንዲ ክፋጠጡ እዮም። ‘ኦፕታ ሱፐር ኮምፕዩተር’ ነዚ ናይ ሰንበት ግጥም ብዓወት ኣርሰናል 
ክዛዘም ግምታ ክትህብ እንከላ፡ ‘ዲመርስ ዶት ኮም’ ዝተብሃለ መርበብ ሓበሬታ ብግዲኡ፡ ኣብዚ ናይ 
ድሕሪ ጽባሕ ጸወታ፡ ኣርሰናል 44.8% ናይ ዓወት ተኽእሎ ከም ዘለዋ ክገልጽ እንከሎ፡ ኒውካስል 
ድማ፡ 29.4% ናይ ምዕዋት ተኽእሎ ኣሎዋ ኢሉ። ንስኻትኩም ከ መን ትዕወት ትብሉ?

ካብ ገጻት ማሕበራዊ መራኸቢታትካብ ገጻት ማሕበራዊ መራኸቢታት
‘ቫር’ ፍታሕ ዶ ዕንቅፋት?‘ቫር’ ፍታሕ ዶ ዕንቅፋት?

ዝሓለፈ ሰሙን ኣብ ዋንጫ ሩስያ ዘጋጠመ 
ኵነታት’ዩ። ዘኒት ሴንት ፔተርስበርግ 
ንኣኽማት ግሮዝኒ እትብሃል ክለብ ዓዲማ 
ጸወታኣ ኣብ እተካይደሉ ዝነበረት እዋን፡ ሓደ 
ኣገራሚ ክስተት ኣጓኒፉ።
ዳኛ ንናደር ጋንድሪ ዝተባህለ ተጻዋታይ፡ 

በደል ፈጺምካ ብምባል፡ ብቀይሕ ካርድ ካብ 
ሜዳ ኣባሪሩዎ። ወዲ 30 ዓመት ቱኒዝያዊ 
ናደር ጋንድሪ፡ ማልያኡ ብምውጻእ ብውሳነ 
ዳኛ እናማረረ ካብ ሜዳ ኣብ ዝወጽኣሉ 
ዝነበረ ግዜ፡ ንሓደ ደው ኢሉ ዝዕዘቦ ዝነበረ 
ደጋፊ ማልያኡ ሃቦ። እንተ ዀነ፡ ‘ቫር’ ኣብ 
መንጎ ብምእታው፡ ንማእከላይ ዳኛ ናብ 

ሞኒተር ከም ዝጽዋዕ ገበረት። ዳኛ ኸኣ፡ 
ነቲ ምስሊ ብምዕዛብ ነታ ሂቡዋ ዝነበረ 
ቀይሕ ካርድ ከም ትስረዝ ገበረ። እቲ 
ብቀይሕ ካርድ ካብ ሜዳ ዝተባረረ ናይ 
ማእከል ተኸላኻላይ፡ ነብሱ ክሕጸብ ናብ 
‘ባኞ’ እናተጓዕዘ እንከሎ፡ ሃንደበት ናብ 
ጸወታ ክምለስ ተሓበሮ። እንተ ዀነ፡ በታ 
ወግዓዊት ማልያኡ ክጻወት ስለ ዝተነግሮ፡ 
ማልያኡ ክመልሰሉ ነቲ ደጋፊ ሓተቶ። 
ደጋፊ ማልያኡ ስለ ዝመለሰሉ ድማ፡ ናብ 
ሜዳ ኣትዩ ጸወታኡ ብምቕጻል ሓንቲ 
ሸቶ ከመዝግብ ክኢሉ።

ኣብ ሻምፕዮን ዓለም 2025 ንምስታፍ ኣብ 
ርዋንዳ እትርከብ ሃገራዊት ጋንታ ቅድድም 

ብሽክለታ ኤርትራ፡ ትማሊ ኣብ ሰዓታት ድሕሪ 
ቐትሪ፡ ኣብ ውድድር ናይ ትሕቲ 23 ዓመት 

ደቂ-ኣንስትዮ ብመንገዲ ሞናሊዛ ኣርኣያ 
ቀዳማይ ጸወታኣ ኣሰላሲላ።
ኣብቲ ሓያል መጥቃዕቲ ዝተርኣየሉ 

119.3 ኪሎ-ሜተር ዝሸፈነ ጸወታ፡ ብርክት 
ዝበላ ተወዳደርቲ ውድድረን ከቋርጻ 
እንከለዋ፡ ማሕበር ቅድድም ብሽክለታ 
ዓለም (ዩሲኣይ) ሎሚ ዓመት ተቐዳደምቲ 
ካብ መራሒት ጒጅለ 15 ደቒቕ ምስ 
ዝድንጉዩ ካብ ውድድር የቋርጹ ዝብል 
ሓድሽ ሕጊ ብምትእትታው፡ ንኤርትራ 
ወኪላ ንፈለማ ግዜ ኣብ ሻምፕዮን ዓለም 

ዝተሳተፈት ሞናሊዛ ኣርኣያ ድማ፡ ኣብ መወዳእታ 
ዙርያ ካብ ብሽክለታ ክትወርድ ተገዲዳ። ኣብቲ 
ናይ ትማሊ ውድድር ፈረንሳዊት ሰሊያ ጀሪ ብ3 
ሰዓትን 24 ደቒቕን 26 ካልኢትን ንስሎቫኪያዊት 
ቪክቶርያ ክላዶኖቫ በሊጻ ቀዳመይቲ ብምውጽኣ 
ሻምፕዮን ትሕቲ 23 ዓመት ኰይና።  
ሃገራዊት ጋንታ ቅድድም ብሽክለታ ኤርትራ 

ሎሚ ብክልተ ጸወታ ውድድራ ከተካይድ እያ። 
ደቂ-ተባዕትዮ ማእከሎት (ጁንየር) ኣብ ሰዓታት 
ቅድሚ ቐትሪ ውድድሮም ዘሰላስሉ ክኸኑ 
እንከለዉ፡ ኣብ ሰዓታት ድሕሪ ቐትሪ ድማ፡ ደቂ-
ተባዕትዮ ትሕቲ 23 ዓመት ክወዳደሩ’ዮም።
ጽቡቕ ዕድል ንሃገራዊት ጋንታና!



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ሓወሻ 175-ቁ.ገዛ 58ከበቢ ፓስታ ኦፊስ ፊት ፎቶ ኤርትራ 200141

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ኣንበሳ 26/009/25

መበል 35 ዓመት ቁ.22 26 መስከረም 2025 - ገጽ 12

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ሩስያን ኢራንን ስምምዕ ኑክሌሳዊ ጸዓት ከቲመንፈደረሽን ሩስያን ኢራንን፡ ኣብ 
ኢራን ናኣሽቱ መመንጨዊ 
ንዩክሌሳዊ ጸዓት ንምህናጽ፡ ናይ 
ምርድዳእ መዘክር ከም ዝኸተማ፡ 
መንግስታዊ ኮርፖረሽን ንዩክሌር 
ፈደረሽን ሩስያ ‘ሮዛቶም’ ሓቢሩ። 
እቲ ናይ መዘክር ስምምዕ፡ ሓላፊ 
‘ሮዛቶም’ ኣሌክሲ ሊካቾቭን 
ላዕለዋይ ብዓል ስልጣን ንዩክሌር 
ኢራን መሓመድ ኤስላሚን፡ 
ዝሓለፈ ረቡዕ ኣብ ከተማ ሞስኮ 

ድሕሪ ዘካየድዎ ኣኼባ እዩ 
ተኸቲሙ።
እንተላይ ምክትል ፕረዚደንት 
ኢራን ዝዀነ መሓመድ ኤስላሚ 
ኣብ ዝሃቦ ሓበሬታ፡ ብመሰረት እቲ 
ተብጺሑ ዘሎ ስምምዕ፡ ኣብ ኢራን 
ንዘሎ ሕጽረት ጸዓት ኤለክትሪሲቲ 
ንምፍታሕ ዝዓለመ ሸሞንተ 
መመንጨዊ ንዩክሌሳዊ ጸዓት 

ክህነጽ ምዃኑ ኣረዲኡ።
ፕረዚደንት ኢራን ማሱድ 
ፔዘሽክያን፡ ዝሓለፈ ረቡዕ ኣብቲ 
ኣብ ከተማ ኒው ዮርክ - ኣመሪካ 
ዝተኻየደ ዓመታዊ ሓፈሻዊ ጉባኤ 
ሕቡራት ሃገራት ኣብ ዘስመዖ 
መደረ፡ ሃገሩ ንዩክሌሳዊ ቦምብ 
ከተማዕብል ሓሳብ ይኹን ድሌት 
ከም ዘይብላ’ዩ ገሊጹ።

የመን፡ ኣብ እስራኤል መጥቃዕቲ ኣካይዳ
ኣብ ደቡባዊት ከተማ ኢላት - እስራኤል 

ብዝተኻየደ ደብዳብ ሰብ ኣልቦ ነፋሪት፡ 
ብውሕዱ 22 ሰባት ከም ዝቖሰሉ፡ ሰራዊት 
እስራኤል ሓቢሩ።
የመናዊ ጉጅለ ሑቲ፡ ነቲ መጥቃዕቲ 

ሓላፍነት ከም ዝወሰደሉ ድማ ኣፍሊጡ። 
ኣፈኛ ሑቲ ያሕያ ሳሪ፡ ነቲ ኣብ 

እስራኤል ዝተኻየደ ብርክት ዝበላ ሰብ 
ኣልቦ ነፈርቲ ዝተሳተፍኦ ናይ ደብዳብ 
ስርሒት ‘ዕዉት’ ክብል ገሊጽዎ ኣሎ።
ሚኒስትሪ ጥዕና እስራኤል ድማ፡ በቲ 

መጥቃዕቲ ክልተ ሰባት ብኸቢድ ክቖስሉ 

እንከለዉ፡ ካልኦት ከኣ ካብ ማእከላይ ክሳብ 
ቀሊል መጉዳእቲ ከም ዝበጽሖም ኣነጺሩ።
ቀዳማይ ሚኒስተር እስራኤል ቤንያሚን 

ናታንያሁ ነቲ መጥቃዕቲ ኣመልኪቱ 
ኣብ ዝሃቦ መግለጺ፡ ሑቲ ዝግብኦ ግብረ 
መልሲ ክወሃቦ ምዃኑ ኣጠንቂቑ ኣሎ።
ሚኒስተር ምክልኻል እስራኤል፡ 

እስራኤል ካትዝ እውን ብወገኑ፡ 
ንእስራኤል ዝሃረመት ሃገር፡ ብሸውዓተ 
ዕጽፊ ዝዛይድ መጥቃዕቲ ክወርዳ ምዃኑ 
ፈኪሩ።
ሑቲ፡ እስራኤል ኣብ ወሽመጥ ቓዛ 

ንእተካይዶ ዘላ ደማዊ ኲናት ንምቅዋም፡ 
ኣብ ልዕሊ እስራኤልን ብማያት ቀይሕ 

ባሕሪ ኣቢለን ዝሓልፋ መራኽባን 
መራኽብ መሻርኽታን፡ ብርክት ዝበሉ 
መጥቃዕትታት ሚሳይልን ሰብ ኣልቦ 
ነፈርትን ከም ዘካየደ፡ ጸብጻባት የመልክቱ።
ሰራዊት እስራኤል፡ ከም ግብረ መልሲ 

ናይቲ ሑቲ ዘካይዶ ናይ ተቓውሞ 
መጥቃዕትታት፡ ኣብ ዝተፈላለዩ 
ከተማታት የመን፡ ህይወት ዓሰርተታት 
ሰባት ዝቐዘፈን ካልኦት ኣማኢት ሰባት 
ዘቑሰለን ደብዳባት ምክያዱ ዝዝከር እዩ።
እስራኤል፡ ንዝበዝሐ ካብ ሑቲ 

ክውንጨፋ ዝጸንሐ ሚሳይላትን 
መጥትቃዕቲ ሰብ ኣልቦ ነፈርትን ከም 
ዘምከነቶ፡ ምንጭታት ይሕብሩ።

መራሕቲ ዩክሬንን ሶርያን ተራኺቦም
መራሕቲ ዩክሬንን ሶርያን፡ ኣብ ከተማ 

ኒው ዮርክ - ሕ.መ.ኣመሪካ ኣብ ዝሰላሰል 
ዘሎ ዓመታዊ ሓፈሻዊ ባይቶ ሕቡራት 
ሃገራት ኣብ ዘካየድዎ ርክብ፡ ነቲ ተቛሪጹ 
ዝጸንሐ ዲፕሎማስያዊ ዝምድናታት 
ናይተን ሃገራት ብወግዒ ናብ ንቡር 
ንምምላስ ስምምዕ ከም ዝኸተሙ፡ 
ፕረዚደንት ዩክሬን ቮሎዲሚር ዘለንስኪ 
ሓቢሩ።
ዝምድና ዩክሬንን ሶርያን፡ ፕረዚደንት 

ሶርያ ነበር በሻር ኣል ዓሳድ ኣብ ስልጣን 
ኣብ ዝነብረሉ ግዜ ከም ዝተበትከ፡ 
ምንጭታት የመልክቱ።
ፕረዚደንት ዘለንስኪ ወሲኹ፡ ምስ 

ግዝያዊ ፕረዚደንት ሶርያ ኣሕመድ 
ኣል-ሻራ፡ ኣብ ክልተኣዊ ምትሕግጋዝን 
ጸጥታን ኣመልኪቱ ከም እተዘራረበ፡ 
ከምኡ’ውን ክልቲኦም መራሕቲ 
ሃገራት ኣብ ሓድሕዳዊ ምክብባርን 
ምትእምማንን ዝተመስረተ ዝምድና 

ክሃንጹ ከም እተሰማምዑ ኣነጺሩ።
ፕረዚደንት ኣሕመድ ኣል-ሻራ ኣብቲ 

ዓመታዊ ኣኼባ ኣብ ዘስመዖ መደረ፡ 
ኣብ ልዕሊ እታ ብቑጠባ ተዳኺማ ዘላ 
ሃገሩ ተነቢሩ ዘሎ ኣህጉራዊ እገዳታት 
ክልዓል ጸዊዑ።
ብመሰረት ጸብጻባት፡ ሶርያ፡ ድሕሪ 60 

ዓመታት ንመጀመርያ እዋን እያ ኣብቲ 
ዓመታዊ ሓፈሻዊ ጉባኤ ሕቡራት 
ሃገራት ትሳተፍ ዘላ።

ኢንዶነዥያ - ልዕሊ ሽሕ ተመሃሮ
 ብመግቢ ተመሪዞም

ኣብ ዞባ ምዕራብ ጃቫ - 
ኢንዶነዥያ፡ ልዕሊ ሓደ ሽሕ 
ተመሃሮ ኣብ ቤት ትምህርቲ 
ዝተዋህቦም መግቢ በሊዖም ከም 
ዝተመረዙ፡ ሰብ መዚ ናይቲ ዞባ 
ሓቢሮም።
እቲ ኣብ ተመሃሮ ዘጋጠመ 
ብመግቢ ዝሰዓበ ምረዛ፡ ኣብ 

ኣርባዕተ ከባቢታት ናይቲ ዞባ ከም 
ዝተራእየ ድማ፡ ኣመሓዳሪ ዞባ - 
ደዲ ሙልያዲ ኣነጺሩ።
ዝሓለፈ ሰሙን’ውን፡ ኣብ ዞባታት 
ምዕራብ ጃቫን ማእከላይ ሱላዌሲን 
ኣብ ዝርከባ ኣብያተ ትምህርቲ 
ዝመሃሩ 800 ተመሃሮ፡ ብተመሳሳሊ 
ኣገባብ ከም ዝተመረዙ፡ ምንጭታት 

ይሕብሩ።
ፕረዚደንት ኢንዶነዥያ ፕራቦዎ 
ሱብያንቶ፡ ተመሃሮ ተኻፈልቲ 
መኣዛዊ መግቢ መታን ክኾኑ፡ 
ዝሓለፈ ጥሪ፡ ኣብያተ ትምህርታት 
ናይታ ሃገር ንተመሃሮ ናጻ ምሳሕ 
ክቕርባ ዘኽእለን ናይ 10.22 
ቢልዮን ዶላር ባጀት ከም ዝሰልዓለን፡ 
ጸብጻባት የመልክቱ።
ፖሊስ ናይቲ ዞባ፡ ቀንዲ ምኽንያት 
ናይቲ ብተደጋጋሚ ኣብ ተመሃሮ 
ዘጋጥም ዘሎ ምምራዝ ንምፍላጥ 
መርመራታት የካይዱ ምህላዎም 
ብምጥቃስ፡ እቲ ጠንቂ ኣብ ግዜ 
ምዕሻግ ብዘጋጥም ታህዋኽ ዝሰዓበ 
ክኸውን ከም ዝኽእል ግን ገሊጾም።
ብመሰረት ጸብጻባት ሚኒስትሪ 
ጥዕና ናይታ ሃገር፡ ክሳብ ሕጂ፡ 
ኣብ መላእ ኢንዶኔዥያ ብውሕዱ 
7,452 ተመሃሮ ኣብ ቤት ትምህርቲ 
ንዝተዋህቦም መግቢ በሊዖም 
ተመሪዞም ኣለዉ።

ኣብ ማላዊ ሓዲሽ ፕረዚደንት ተመሪጹ
ፕረዚደንት ማላዊ ነበር ፒተር 

ሙታሪካ፡ ዝሓለፈ ሰሙን ኣብ ዝተኻየደ 
ፕረዚደንታዊ ምርጫ፡ 57 ሚእታዊ 
ድምጺ ብምርካብ፡ ነቲ ኣብዚ እዋን ኣብ 
ስልጣን ዘሎ መወዳድርቱ ፕረዚደንት 
ላዛሩስ ቻክዌራ ስዒሩ፡ ፕረዚደንት 
ክኸውን ከም ዝተመርጸ ተሓቢሩ።
ፕረዚደንት ክኸውን ተመሪጹ ዘሎ ወዲ 

85 ዓመት ሙታሪካ፡ ካብ 2014 ክሳብ 
2020 ኣብ ዝነበረ እዋን፡ ፕረዚደንት ሃገረ 
ሪፓብሊክ ማላዊ ኮይኑ ኣገልጊሉ ምንባሩ 
ይዝከር።

እቶም ክልተ ፖለቲከኛታት፡ ሕጂ 
ንራብዓይ ግዜኦም እዮም ሓቢሮም 
ፕረዚደንታዊ ውድድር ዘካይዱ ዘለዉ።
ፒተር ሙታሪካ፡ ነቲ ኣብዚ እዋን 

ብዝቕባበ ተዳኺሙ ዘሎ ቁጠባ ሃገሩ 
ንምብርባር፡ ሓያል ስራሕ ይጽበዮ ከም 
ዘሎ፡ ክኢላታት ይእምቱ።
ፒተር ሙታሪካ፡ ኣብ ውሽጢ 30 

መዓልታት፡ ሓዲሽ ፕረዚደንት ናይታ 
ሃገር ኰይኑ ቃለ ማሕላ ክፍጽም ምዃኑ፡ 
ምስቲ ጉዳይ ቅርበት ዘለዎም ወገናት 
የመልክቱ።

